
XXXIIL
RESIA DARI SIKEPNJA HOA NIO.

Koetika hari Saptoe tanggal 20 Decem-
ber isinja Postbox soedah diambil dari
postkantoor, dengen lekas kita preksa itoe
toempoekan soerat jang baroe dateng dan
lantes robek satoe emvelop jang pake tiap
Moentilan tertanggal 18 December dan
adresnja kita kenalin tertoelis oleh tangan-
nja Tj. S. An sendiri.

Itoe soerat, jang sa’anteronja ditoelis sama
tangan, ada terdiri dari sembilan lembar
kertas jang penoe toelisan di moeka dan
blakang, serta hoeroefnja ada begitoe dje-
lek kerna roepanija ditoelis terboeroe-boeroe,
hingga sabagian tjoemah bisa dimengarti
dengen banjak soesah, jaitoe sasoedah di-
preksa dan dibandingken roentoenannja.
Boenjinja begini :

»Moentilan 18 December 1930,
djam 6 pagi.

»Qom jang terhormat,

.Samalem djam 2 pagi owe soedah sam-
516

pe disini, lantes dateng di roemah Mas
Si:'rdoe dimana soedah ada Hoa Nfo dan
I"mg Ho. Ini pertemoean membikin owe
Fld.'l bisa dapet koetika aken tidoer, maski
badan merasa sanget lelah, mata mengan-
tock keras, dan kepala poesing. Dari itoe
OWe minta oom ma’afken kaloe menoelis
dengen rantjoe dan sembarangan, kerna ver.
slag  jang rapih dan lengkep tjoemah bisa
d;‘k:’nijﬂkc-n kapan owe poenja pikiran soe.
c:a.h terang dan tida begitoe kesoesoe seperti
sekarang,

»Owe  paksaken diri menoelis ini soerat
aken penoehken perdjandjian boeat mem-
bri kabar dari Moentilan kapan soedah
ketemoe Hoa Nio. Kaloe ini soerat tida
ditcelis sekarang, soepaja bisa sampe di
Batavia di hari Saptoe, tentoe oom tida bisa
batja sablonnja hari Senen atawa Slasa ka-
pan soedah kombali dari Tjitjoeroek. Owe
rasa oom tentoe kapengen denger lebih djaoce
ini lelakon sasoedahnja membatjad itoe
soerat jang owe kirim samalem dari Djokja.
Maka itoe, maski rantjoe dan ringkes, owe
paksaken diri aken menoelis ini soerat, soe-
paja oom djangan menoenggoe boeat per-
tjoemah,

.Oom poenija telegram  jang  diadres-

ken pada Mas Sindoe, owe soedah (rima
Yan batja dengen mengarti. Koetika mengi-
rim itoe, oom tjoemah pikir satoe bahaja,
jaitoe perledakannja Merapi,dari bahaja mana
memang gampang sekali owe lolosken diri.
Tapi sekarang lantaran adanja Hoa Nio
disini, membikin oeroesan djadi bertambah
roewet, kerna owe terantjem aken ditangkep
dan dimasoekken dalem pendjara kaloe tida
lekas melariken diri atawa tjari kamatian,
djalan satoe-satoenja jang paling gampang
aken terlolos dari ini semoea kasoekeran.
"Dari itoe maski owe, hargaken dan djoeng-
djoeng tinggi oom poenja nasehat jang sanget
perhatiken owe poenja kaslametan, sekarang
tida ada laen djalan dari pada owe moesti
pergi ka l¢réngnja Merapi jang lagi sedeng
bekerdja, boekan sengadja hendak tjari ke-
matian, hanja aken menjingkir bersama Hoa
Nio dari kedjerannja politie dan Tan Ka
Tjoeng, sampe soedah beres oeroesan sama
Lasminah dan Theo,
~Brangkali oom merasa heran, kenapa owe
tida menjingkir ka laen tempat jang lebih
aman dan tida berbahaja. Inilah ada dari
lantaran owe soedah ambil poetoesan tetep
boeat ambil pada Lasminah dan Theo ; maka
dengen menjingkir ka lerengnja Merapi owe




— 5j9 _

hendak lakoeken doea, brangkal; tiga matjem,
pakerdja’an dengen sokalj poekogl, jaitoe
perlama meojingkir darj kedjerannja Tan Ka
Tjoeng dan politie ; kadoea, ambi] pada
L‘.Ismfrmh; dan katiga, kaloe bisa, gali dan
bawa pergi itoe Dalada. Kalge dalem inj
pertjoba’an kit:z-orang woesti binasa, owe
soeka trima jtoe dengen ridlah hat; dan tida
penasaran lagi.

»Oom, owe soedah kenal dan bergaoelan
lama dengen Hoa Nio, dap OWe merasa
soedah 1ape sampe abis iapoenja sedala lam-
pah-taheat : iang baek dan moelja, jang
djelek atawa sesaf, Tapi sekarang ternjata
owe soedah kliroe : masih banjak apa apa
lagi jang owe tadinja tida sangka ia ada
poenja. Orang bilang sampe brapa tinggi
manoesia poenja kamoelja’an dan kasoe-
tiian baroe ternjata di waktoe ada pertjo-
ba'an jang heibat dan soeker, Inilah be-
toel sekali, oom ! Kasoekeran jang Hoa
Nio hadepken selama inij bebgapa boelan
ada sabagi oedjian alas katinggiannja ia-
poenja  priboedi dan kabesarannja jg.
poenja  soemanget, Sasoedah denger dj
ini malem —di jnj Pagi ~ bagimana hei.
bat kasangsara'an jang ia menanggoeng,
OwWe poenja pengharga‘an pada Hoa Nio

dja-di bertambah ratoesan, rihoealla |;.pt;'1 dl:erbl
doeloean, hingga kaloe atas takdlrnw'Al al
besok atawa sabentar owe moesti m'zul,
masih owe tida merasa menjesel i_m]o'e itoe
kamatién ada dari lantaran kzllnnta.a?ima
satoe gadis soetji dan moelja sabagi Hoa
Nio. £

»Tapt biarlah owe djangan hllﬂll- oom
djadi kesel dengen melantoer terlaloe d]dU,(.
dan lebih back owe toetoerken dcngw
ringkes pengalaman sadari brangk:.n d;!{ﬂ
Djokja di waktoe tenga maie.m d]:m? 3
Itoe taxi sampe dengen slamet di M‘oennlanl
kira djérn 2 pagi, dan di tenga d;al:fn. (_h
sapandjang kakinja goenoeng Merapi, be-
brapa kalih owe denger sceara hergloegoe{:
jang amat serem dari ‘imc gocnn?ng‘a-[.‘ni
jang sedeng bekerdja, jang seperti htrhi.;
roeh memanggil pada owe boeat dateng

‘ anja. ‘
lek..déolzji(lim ]owe dengen koecht t‘\opffr jang
panggoel koffer sampe di roemahnja M.:Is
Sindoe jang letaknja di dalem kamploen,rj
dan kira saperdjalanan sapoeloe minuut
dari djalan besar, kadapelan le_impoe-l:lmpoc
di sablah dalem masih men]alz.ah dan ka-
dengeran djoega soeara orang bil]a‘m‘ E?arue
sadja owe mengetok satoe kalih, pintoe

lantes diboekaken oleh Mas Sindoe sendiri
jang kaliatan terkedjoet girang meliat owe
dateng. Di sablah dalem ada Ping Ho jang
lagi doedoek dj Samping m®dja, mengade-
pin satjangkir kopi dan bebrapa piring be-
risi pisang dan koewe-koewe. Ia laloe
lompat memboeroe, begang owe poenja
tangan, dan berkata sambil berbisik :
»Kenapa begini telaat L
wMana Hoa Nio 7 owe lantes bales
menanja dengen tida ladenin iapoenja per-
tanja‘an,
wot! djangaa  riboet ! Bitjara perlahan
sedikit,” Ping Ho mendjawab dengen ber-
bisik. ,Soedah bebrapa malem ia tida bisa
tidoer, dan samalem dj Hotel Slamet poen
ia  tida poeles maski sakedjep, malah ia
tida brani rebahken diri di pembaringan.
Kasian sekali, ia ampir gila, lantaran terlaloe
keras kainginannja boeat bertemoe kace. a
bilang saban kalih rebah ada dateng satoe
orang toea jang panggil padanjf ,anakkoe"
dan namaken ia »Daraswati”’ jang soeroe
ia ,lekas soesoel pada Satija Sama, itoe
lelaki jang kaoe tiinta, bersama siapa kaoe
haroes djadi soeami istri.””  Ini ganggoean
soedah berdjalan lama, dan Hoa Nio maloe
tieritaken pada orang, tapi lantaran dateng*

e

nja semingkin gentjer hingga ia amp'r u‘ua
bisa tidoer, lantes ia djadi zequwachlm dan
nekat, hingga bebrapa kalih ‘soedzh dap.sl
pikiran aken memboenoeh diri Oentoeng ia
masih bisa berhoeboeng padakoe, nra_ng ;:a-
toe-siftoenja jang bisa tceloeng aken ia htr—‘
temoe kaoe, maka saban kalih akoe bri
nasehat soepaja bersabar, ia lantes menoe-
roet. Sadari dateng disini kaliatan ia ilang
sabar, mengatjo sendirian dan tcrk:id‘.-mlg rm?-
nangis. lapoenja mengatjo .tc;.‘-crh lnj(lt‘-;:‘«-‘ll
orang karangsokan, saban-saban ia b(:‘l'k‘:u;r
»Baek, romo, saju toeroet ! saja n.'li}[l. tjari
padanja sampe ketemoe, biar apat_d]oeg.a
nanti djadi!"” dan komoedian ia tanja 'ak!:r
dan Mas Sindoe, kenapa kaoce blon djOCi‘,‘,ﬂ.ﬂ
dateng, apa brangkali ada lla[ang:u.}:.;-n‘iw.‘.
kaoe dapet tjilaka dan djadi mati ¥ kaloe
begitoe ia maoe toeroet mati s;cfna-si‘im;;.
Terang sekali pikirannja itoe gadis so:.d:l .1
djadi roesak dan kaloet betoel-betoel, hmg;:ia
Mas Sindoe tadi sore terpaksa panggilin
satoe dockoen prampoean jang I‘a:.m‘cs ka-
soeroepan dan mengatjo bahoeal dirinja ada
Maharadja Mataram, dan pelokin p:ld;l.HO:i.
Nio jang dinamaken Daraswati dan bll:lng.
ia ada anaknja jang toenggal, jang .moEasu
“djadi istringa Satija Sama, Sasoedahnja kita-




orang berdjandji aken bantoe socpai:a mak-
soednja terkaboel, barce itoe doekoen bisa
sedar dan inget dizinja. Ia Ialpe djampein
Hoa Nio, pidjitin badannja jang mengiloe
dan kerik lehernja dengen djahe dan minjak
klapa. Sadazi djam 1 kaliatan Hoa Nio bisa
tidoer njenjak, tjocmah kadang-kadang ia
mengigo, ,ia dateng! ia dateng ! Satija Sama
lagi mendatengin 1" lapi ia tinggal poeles
teroes. Maka paling baek kita djangan bikin
banjak riboet, soepaja tidoernja Hoa Nio
tida terganggoe.’

+Owe dengerin inj penoetoeran dengen
kaget dan terharce sanget, dan owe rasa
oom djoega kaloe membatja ini soerat ten.
toe djadi terprandjat. Nijata sekali ada
bener apa jang kita doega, bahoea sikepnja
Hoa Nio boekan sawadjarnja, hanja ter-

djoeroeng  oleh pengaroeh dan tenaga
resia  dari perboeatannja itoe Maharadja
Diraja  Adhitija Dharma. Jang ja soedah
tahan itoe fanggoean begitoe lama dengen
pegang resia keras, tida maoe tjeritaken
pada  siapa djoega, malah pada owe sen-
diri  poen tida, inilah menoendjoekken
iapoenja tabeat aloes, dan baroe ia ber-
lakoe nekat koelika itoe desekan seming-
kin heibat hingga tida bisa tertahan lagi.

’

-

Ob, oom, kita moesti kasian padanja! biar
apa djoega nanti djadi, owe tida bisa ting-
galken Hoa Nio sendirian!

»Lebih djace Ping Ho toetoerken, apa
sebabnja ia ambil poetoesan aken anter
Hoa ﬁgo menjoesoel owe. Antara ia dan
Hoa Nio soedah srirg dibikin pertemoean
di kebon blakang boeat kasih dan trima
soerat-soerat atawa bitjara sabentaran. Se-
perti doeloean owe perna tjeritaken, itoe
kebon jang tjoemah pake pager pendek,
ada berwates aengen tauwkenja Ping Ho
poenja goedang beras dan ajahnja Hoa Nio
poenja kakoes dan kamar mandi, hingga
kaloe Hoa Nio pergi mandi ia bisa mam-
pir sabentaran ka itoe pager jang ada
di» blakang aken poera-poera petik kem-
bang. Di hari Senen sore djam 5 Ping
Ho ketemoeken satoe soerat jang Hoa
Nio selitken di itoe pager, boenjinja min-
ta besok pagi djam 8 ia toenggoe disi-
toe kerna ada satoe oeroesan sanget penting
jang hendak dibitjaraken. Djoestroe di itoe
sore owe tjerita pada Ping Ho jang besok
tengahdri owe maoe pergi ka Batavia boeat
berdami pada oom bagimana moesti soe-
soel pada Lasminah, dan hari Rebo owe
maoe lantes pergi ka Moentilan. Pada be-

sok paginja, koetika Ping Ho bertemoe
Hoa Nio kira djam 8, itoe gadis tjerita,
jang besok ia aken dibawa ka Sen&arangﬁ
oleh soedaranja, boeat berobat pada dok-
tor, dan Tan Ka Tjoeng poen aken toeroet
Sama-sama. Dari Sewmarang ia bakal te:
roes ka Salatiga, dimana Tan Ka Tjoeng
soedah sewaken satoe roemah boeat ia te-
tirah sampe penjakitnja djadi semboeh.
Pertjoemah Hoa Nio protest jang ia tida sakit.
Maoe atawa tida ia moesti toercet, soepaja
terdjace dari pengaroehnja Tj.S. An. Di-
sitoe Hoa Nio tjeritaken desekan dan gang-~
goean dari orang aloes, dan achirpja ia
berkata, ia soedah ambil poetoesan nekat
aken boenoe diri sabentaran malem, dan ia
minta Ping Ho toeloeng sampeken satoe
soerat boeat owe dan srahken djoega satee
boengkoesan berisi tanda mata. Tatkala
Ping Ho boeka itoe boengkoesan, ia djadi
kaget kerna dapetken isinja barang pgrhia-
san mas inten jang berharga riboean roe-
pia, antara mana ada leontine brilliant,
gelang, tjintjin, giwang dan sabaginja lagi.
»Saja taoe Tj. S. An ada saorang miskin,"
kata Hoa Nio, ,maka toeloenglah sam-
peken ini pembrian, warisan dari satoe so-
bat baek jang sabentar malem bakalan

mali, soepuja ia bisa idoep broentoeng de-
ngen njaie dan poetranja, kerna ini barang
bisa didjoeal boeat ia modal berdagang dan
sabaginja." Aken boektiken jang ia boekan
maen-maen, Hoa Nio kasih liat satoe boeng-
koesfh berisi satoe tube sublimaat pastil-
les jang Ping Ho tida bisa rampas kerna
terhalang oleh pager dan sasoedah kasih
liat, Hoa Nio tjepet masoekken kombali
ka dalem kantong koetangnja. Abis ber-
kata begitoe ia maoe lantes berlaloe, tapi
Ping Ho tahan padanja, dan kasih taoe
itoe barang ia tida bisa sampeken kerna
owe soedah brangkat ka Batavia aken te-
roes ka Moentilan boeat soesoel Lasminah.
Itoe boengkoesan Ping Ho lemparken kom-
bali ka kebonnja Hoa Nio, jang lantes
poengoet dan bawa pergi.

.Di waktoe lohor, boedjang jang beker-
dja di goedang beras kasih taoe pada Ping
Ho jang lagi berada di kantoran bahoea
ada satoe nona maoe bitjara di blakang.
Koetika dateng di goedang aken teroes
ka pager, Ping Ho terkedjoet kerna dapet-
ken ‘Hoa Nio soedah ada di sampingnija
itoe goedang— ia soedah lompatin itoe pa-
ger dengen pandjat satoe peti kosong. Hoa
Nio ada b&#wa satoe boentelan, dan kaliatan

sandet zenuwachtig. la bilang ia msoe socesoc]
Tj.S.An ka Moentilan, dan minta taoe di kam-
poeng apa Lasminah ada tinggal soepaja bisa
toenggoe disana. Koetika Ping Ho menjata-
ken tida taoe kampoengnja, ia bilang kaloe
begitoe ia maoe toenggoe sadja di station
besok pagi antero bari sampe owe dater g.
Lantaran meliat ia begitoe nekat dan ka-
maoeannja tida bisa ditjega lagi, Ping Ho
ambil poetoesan aken anterken, dan dengen
ambil djalan dari pintoe jang letaknja di
blakang goedang jang meneroes ka kam-

poeng, ia tjari satoe taxi jang antero kapnja
ditoeroenken dan laloe brangkat ka Kroja, °
sasoedah mampir sabentaran di roemahnija
aken ambil iapoenja pakean dan pesen boe-
djangnja jang ia maoe tengok familie di laen

tempat.

»Di Kroja iaorang naek sneltrein penga-
bisan, jang sampe di Djokja ampir djam 8
sore hingga terpaksa menginep di hotel. Di
itoe malem Hoa Nio tida tidoer, dan ia tje-
rita soedah bebrapa malem ia teroes tida
bisa poeles lantaran ganggoeannija itoe orang
aloes, Ping Ho anggep Hoa Nio soedah
djadi gila, tapi ia merasa heran dalem laen-
laen hal pikirannja ada beres dan terang.
Hoa Nio mengakoe jang ini perboeatan tiada

baek dan bikin namanja tertjemer, tapi ia
tida bisa berboeat laen, kerna kaloe tida
bertemoe sama owe ia moesti mati, dan
maski ia tiada djerih aken hadepken ka-
matian, toch ia ingin bertemoe lebih doeloe
sama owe soepaja djangan terbit salah me-
ngarti atas ispoenja sikep. Koetika Ping Ho
kasih inget owe soedah poenja njaie dan
anak, ia bilang itoe hal tida djadi halangan.
la tida kabratan aken djadi sabagi boedjang-
nja itee njaie, dan kaloe Lasminah goesar
dan boenoeh padanja, ia trima dengen se-
nang bati.

+Ping Ho tjeritaken owe poenja lelakon
jang sanget roewet dengen Lasminah, jang
bakal dipaksa menikah pada laen orang.
Koetika denger begitoe, Hoa Nio kaliatan
berdoeka, dan lantes berkata jang ia ber-
sedia aken bantoe sama owe boeat lepas-
ken itoe njaie dari kakwasa‘an soedaranja,

. dan kaloe owe dateng ia maoe toeroet
* sama-sama ka Kalibening aken boedjoek pada

Lasminah atawa soedaranja soepaja itoe
njaie tirggal ikoetin teroes samaowe. Kaloe
Lasmin dan itoeHadji maoe minta oewang ka-
roegian besar jang owe tida mampoe penceh-
ken, ia nanti djoeal atawa gadeken perhia-
sannja soepaja ini karoewetan mendjadi beres.

Ia bilang kaloe owe dateng ia nanti bantoe
apa jang bisa soepaja terkaboel itoe niatan
aken ambil Lasminah dan Theo.

»Pikirlah, oom, siapa tida terharoe kaloe
ketemoeken satoe gadis jang bertabeat be-
gitoe moelja, jang tida bisa didapet kadoea-
nja dalem doenia. Baroesan owe masoek
dengen perlahan ka dalem kamarnja Mas
Sindoe, dimana Hoa Nio rebahken diri
dengen didjaga oleh itoe doekoen pram-
poean, sedeng istrinja Mas Sindoe rebah
di sablabnja. Owe liat ia tidoer njenjak
sekali, dengen bibirnja seperti tersenjoem,
satoe tanda rohnja merasa poeas jang owe
ada di deketnja. Paraspja Hoa Nio ada
poetjet dan sedikit koeroes, tapi katjanti-
kannja masih tinggal seperti doeloe. Owe
berdiri di samping pembaringan dengen
rangkepken kadoea tangan seperti menga-
dep pada satoe machloek moelja jang ada

,harga boeat dipoedja oleh lelaki jang mana i

djoega!

»Komoedian kita moelai bitjaraken hal-
nja Lasminah. Orang jang disoeroe oleh
Mas Sindoe ka Kalibening boeat bri taoe
dengen diam-diam pada Lasminah atas
owe poenja kadatengan, tadi sore soedah
kombali dan membawa kabar, Lasminah dan

Theo soedah tida ada disana, katanja soe-
dah dianter oleh Lasmin ka Gedjoegan, ka
roemah ajah dan iboenja, dimana itoe per-
nikahan bakal dirajaken. Disingkirkennja
Laswminah boekan tjoemah lantaran Lasmin
+dan Hadji Samsoedin koeatir owe nanti da-
teng rmenggretjok, tapi djoega kerna istrinja
itoe Hadji jang dapet taoe soeaminja hen-
dak ambil lagi satoe prampoean sabagi goen-
dik, soedah djadi goesar dan mengantjem
hendak bikin riboet kaloe itoe niatan di-
landjoetken.

»ltoe orang soeroean, nama Parto, bekas
kamitoea di Kalibening dan sekarang djadi
toekang tjikar di Moentilan, ada menginep
di roemahnja Mas Sindoe aken toenggoe
owe poenja kadatengan. Kita soedah ber-
moefakat boeat soeroe ia ketemoeken Las-
minah di Gedjoegan, dan owe sendiri
soedah ambil poetoesan aken pergi ka
Sroemboeng bersama Mas Sindoe, Hoa Nio
dan Ping Ho, boeat toenggoe kabar dari
Lasminah, dan sekalian menjingkir dari
kedjerannja politie. Parto soedah bertindak
djam 5 pagi koetika baroe sadja terang
tanah, dan kita poen aken lantes brangkat
begitoe lekas Hoa Nio sedar. Kaloe ia masih
poeles teroes sampe djam 7, kita nanti ba-

ngoenin, scbab koeatir disoesoel oleh Tan
Ka Tjoeng dan politie, kerna owe soedah
terangken djoega pada Mas Sindoe dan
Ping Ho apa jang kaijadian di Djokja,dan
iaorang setoedjoe aken kita menjingkir dari
Moentilan salekas-lekasnja. Taxi jang kita
aken pake boeat pergi ka Sroemboeng sae-
dah sedia di pinggir straat, serta koffer dan
laen-laen barang soedah disiapken, sebab
blon taoe kita bakal menginep brapa malem
disana. Djoega ada diniat, begitoe lekas
Lasminah diketemoeken dan ia setcedjoe
aken diadjak minggat, kita lantes brangkat
naek taxi ka Semarang, dari mana kitaaken
pergi ka Djawa Koelon. ~ Kaloe oom tetep
tida maoe trima lantaran owe bawa Hoa
Nio hingga oom koeatir tersérét dalem per-
kara boesoek, owe niat teroes ka Bantam
dan menjebrang ka Zuid Sumatra, dari mana

brangkali kita aken pergi ka Palembang

atawa Medan. Dengen adanja Hoa.Nio
poenja perhiasan jang berharga, owe rasa
kita bisa liwatken hari dengen berdagang
ketjil dan idoep himat. Tentang itoe Da-
lada biarlah oom nanti oeroes sadjasendiri.
Bapa Lasmin dan Kiajie Blongkeng tentoe
soeka oendjoek tempatnja kaloe oom dateng
di Gedjoegan boeat gali itoe barang.

~Demikianlah ada plan jang owe pikir
sekarang, dan ini toelisan owe terpaksa
brentiken sampe disini, kerna istrinja Mas
Sindoe membri tace Hoa Nio soedah ba-
ngoen, dan kita moesti lekas bersiap boeat
brangkat ka Sroemboeng.

»Goenoeng Merapi poenja soeara kade-
ngeran teges, lebih teges dari di Djokja,
dan sekarang, djam 7 pagi, langit ada men-
doeng dan aboe aloes moelai toeroen. Owe
boekan tida hargaken oom poenja nasehat
aken menjingkir dari itoe goenoeng, tapi
owe terpaksa moesti ambil ini tindakan, dan
kaloe sampe owe moesti dapet nasib seperti
Satija Sama dan Damar Mojo. ... apa bo-
leh boeat!

»Moehoen oom poenja dowa soepaja ini
tindakan berhatsil dan owe bisa idoep aken
bales oom poenja kabaekan.

Hormatnja

Tj. S.. An:"

ALAMAT DJELEK DARI MERAPI

Ini soerat dari Tj. S, An membikin kita
diadi sang:t kerarik, kerna berisi bebrapa
katerangan penting dan loear biasa. Apa jang
tadinja tjoemah ada dalem doega‘an, sekarang
soedah mendjadi terang betoel bahoea Hoa
Nic poen telah kena dipengaroehken oleh
rohnja itoe Maharadja jang doeloe djadi ajah-
nja. la ambil itoe tindakan nekat boekan se-
bab bertabeat aneh atawa moraalnja bedjad,
hanja  kerna tersoeroeng oleh pengaroeh
resia jang ia tida sangdoep lawan. Dari
katerangannja Ping Ho ada ternjata, tabe-
atnja iri gadis ada sanget moelja, dan ia
tida merasa goesar atawa tjemboeroe:
Tj. 8. An tjintaken pada Lasminah, mélx
hendak membantoe boeat bikin itoe pamoe-

da bisa ambil poelang itoe prampoean jang

sabenernja ada djadi sabagi iapoenja saingan.

Disingkirkennja Lasminah ka Gedjoegan —

satoe hal mendadak jang ada di loear doe-

ga'an-— membajangken satoe alamat djelek

jang membikin amat bisa djadi itoe tragedy
533

jané docloe tercelang poela, kerna sekarang
Tj.S.An dan Hoa Nio soedah brangkat
ka Sroemboeng boeat soesoel itoe njaie,
don tiada mengheranken kaloe achirnja ma-
rika dateng djnega di Gedjoegan jang per-
nanja semingkin deket dengen kawah
Mer#pi, hingga bisa katerdiang bahaja
kaloe itoe goenoeng meledak dengen heibat,
Kita poenja telegram dan soerat peringetan
jang dikirim dengen expres tida bisa tjega
didjalanken ini tindakan. kerna Tj.S An
soedah ambil poetoesan nekat maoe tjoba
djoega dapetken Lasminzh dan Theo, boeat
maksoed mana ia sekarang ditoendjang
djoega oleh Hoa Nio jang kaliatan ingin
tocloeng pada Lasminah. Ini semoea me-
noendjoekken adanja pengaroeh-pengaroeh
resia jang mendjoeroengken marika ka satoe
djoeroesan jang penoeh bahaja, jaitoe naek
semingkin tinggi dan semingkin deket ka
poentjaknja Merapi jang lagi sedeng beker-
dja heibat, hingga dengen menginget nasib-
nja Satija Sama dan Damar Mojo, ada
soeker sekali boeat diharep marika nanti bisa
toeroen kombali dari itoe goenoeng dengen
slamet.

Tapi kaloe apa jang diatoer oleh Tj. S.
An bisa kasampean dengen sampoerna, jaitoe

kaloe ia bisa adjak minggat Lasminah dan

teroes pergi ka Semarang bersama Hoa Nio ¢

dan Ping Ho, aken komoedian menjingkir
ka Sumatra, kit1 liat itoe kasoekeran boeat
samentara wak'oe bisa tersingkir. Ini tin-
dakan ada lebih baek dan rapih dari apa
jang kita voorstel paling blakang. Kita poe-
njia soerat, jang djandjiken tempat semboeni
di kaki goenoeng Salak, jang dikirim sama-
lem, baroe bisa ditrima oleh Mas Sindoe di
hari Saptoe sore, sedeng Tj. 8. An soedah
brangkat ka Sroemboeng di hari Kemis pagi.
Kita sanget setoedjoe dengen itoe pikiran
boeat ia menjingkir ka Sumatra via Merak,
kernz ini ada tindakan paling slamet. Betoel
lantaran begitoe ia tida bisa poelangken itoe
perhiasan pada ajahnja Hoa Nio, tapi ka-
liatan itoe barang berharga ada djadi ka-

Poenjain itoe gadis sendiri, pengasih (dari '

orang toeanja. Boleh djadi Tan Ka’Tjoeng
soedah bikin pengadoean perkara itoe per-
hiasan sakedar boeat blsa tarik tangannja
politie, jang tida nanti tiampoer oeroesan
gadis dibawa minggat kaloe boekan jang
masih di bawah oemoer. Pendeknja ini pe-
ngadoean oleh Hoa Nio dan Tj. S. An
masih bisa dilawan.

Kasoekeran palirg besar jang kita bajang.

»

'

'

ken, jaitoe kaloe Hoa Nio dan l;:ISIllina'h
tida bisa akoer, kalialan soedah. tersingkir
oleh sikepnja itoe gadis jang soeka mengalah.
Hoa Nio maoe paksa ikoetin pada Tj. S. An
boekan tjoemah terdjoeroeng oleh rasa tjinta,
banja sabagian besar lantaran ingin teri?pas
dari’ ganggoeannja itoec orang aloes jang
soeroe ia menika pada itoe pamoeda jang
dinamaken Satija Sama. Inilah sebabnija
maka doeloe ia bilang pada entjinja ]':mgin
tida perdoeli sekalipoen Tj. S. An ada poenja
sariboe istri, QOrang bisa nekat aken trima
kahinain dan kasangsarain boeat terlepas
dari itve ganggoean jang bikin satiap malc:m
ia ampir tida bisa tidoer. Tida ada penja-
kit jang lebih mendjengkelken sabagi in-
somnia (tida bisa poeles),

Begitoelah sasoedahnja .
soerat kita poenja pikiran djadi tergontjang
keras. Di satoe fihak ada terhcb.er
pengharepan bagoes jang bisa membikin
Tj. S. An terbebas dari itoe kar.oewemn.
di laen fihak oleh adanja firasat, jang ma-
rika poenja dateng di lerengnja Merapi
bakal berachir dengen teroelangnja itoe
tragedy, Tapi menginget lagi pada segala
atoeran jang soedah diambil aken loepoet-
ken pendoedeek dari bahaja, dan itoe kabar

membatja itoe

Jang mewartaken ka‘ada‘an moelai tentrem
dan anak negri soedah balik kombali k#
masing-masing desanja, maka kita anggep
sekarang masih  boleh mengandel  jang?
politie nanti paksa pada T).S. An dan laen-
laen aken menjingkir dari lerengnja Merapi
kapan ternjata ka‘ada’an sai get berbahaija.
Kaloe Lasminah dan familienja serta riboean
orang desa laen masih bisa tinggal di atas
dengen slamet, mengapakah moesti dikoeatir-
ken Tj.S.An dan Hoa Nio nanti dapet
tjilaka ? Kaloe pendoedoek Gedjoegan
terpaksa menjingkir kerna dianggep itoe
tempat ada berbahaja, T}. S, An poen tida
nanti dateng disana, kerna iapoenja mak-
soed sakedar boeat soesoel itoe njaie dan
poetranja, dan ia sendiri boeat sekarang ini
soedah toenda niatan boeat mengdali itoe
Dalada. 4 '
Di taon 1927 Krakatau telah "bekerdja
keras jang saban-saban teroelang sampe
bebrapa boelan*lamanja, Zonder menerbit-
ken bahaja satoe apa. Mengapakah moesti
dikoeatirken bekerdjanja Merapi nanti da-
tengken bintjana heibat? Semoea lempat
dimana ada terdapetguenueng api, memang
selaloe terantjem bahaja. Banoea besar
seperti Atlantis di djeman koeno bisa karem

’

4

-
. 3

v
4

e A

ka dasar laoet dengen poeloean millwrfn.
pendoedoeknja. Mengapakah ‘kiiu I-'.'”w_“
koeatir bekerdjanja Merapi nanll.mcmh.un:lm-
ken pada orang jang berdiam di lampm;i:-?-
Kaloe soedah ditakdirken, antero ];1\Ia
bisa roesak dan karem sama seha?h!
Bestuur sendiri  anggdep ka'ad:t’:‘n tida
terlaloe berbahaja, dan itoe bandjir loem-
poer jang bisa rendem: desa-desa jang per-
nanja di tepi djoerang jang penucb 1&1h:..ll'
ada hsl jang amat moestail. Maka ‘uduuu;:
sebab boeat kita moesti terlaloe djcn.g.kelz
ken pada Tj.S.An jang tjoen:.nah datclng di |itm
tempat sakedar boeat ambil Lasmirah dan
lantes menjingkir djsoe begitoe lekas itoe
njaie dan anaknja soedah menceroet boeat
diadjak minggat. '
Sabetoelnja kita poenja k:akwat?ran ﬂt.i.a
dari lantaran soedah tace nasibnja Satija
Sama dan Damar Mojo. Kaloe tida mem-
batja itoe katerangan dari apa i:lng'tt'rdlﬂdl
di djeman doeloe, sama S(‘k:lfihlld:l ada
alesan aken kita moesti koeatir. Kita har.ep
sadja sasoedahnja Tj. S. An robah .sihke;?n].u.
dan soeka trima Hoa Nio sabagi istrinja,
iapoenja nasib aken berobah dan l.(adt'pzimlll
ia nanti alamken penghidoepan jang lebih

nja ?
poen

tentrem,

Dengen ini pikiran kita berbanskit aken
beresken bkoekoe dan soerat-soerat, fang
lantes dimasoekken ka dalem tasch, dan pada
diam 1,30 lohor, sasoedahnja dahar, kfia
laloe brangkat ka Tiitjoeroek, dan didalem
trein kita bertemoe bebzapa sobat jang maen
domino sambil mengobrol, hingga itoe ka-
Toewetan fentang oeroesannija Tj. S. An
djadi terloepa

Di itoe malem Minggoe kita bekerdja dan
menoelis seperti biasa, tida satoe apa jang
mengganggoe pikiran, dan sampe djam 3
pagi kita baroe masock tidoer dengen me-
rasa poeas atas hatsilnja pakerdjain jang
disleseken di ini malem. Tapi waktoe soe-
dah rebah, dengen tida katacean sebabnja,
paras Tj. S. An selaloe berbajang, iapoenja
s0eara seperti kadengeran, dan ini vissioen
baroe djadi linjap koetika sfMg poeles dateng.

Besoknja, hari Minggoe 20~ December,
kita baroe lﬁlluear dari kamar djam 10 pagi.
Do-ih soedah ambil dari postkantoor sa-
toempoek soerat-soerat kabar antara mana
ada djoega jang terbit kemaren, hari Saptoe,
jang kita blon dapet batja. Dengen lekas
kita boeka lembarannja boeat liat kaloe-
kaloe ada lagi kabar tentang Merapi. Be-
gitoe itoe lembaran terbébér kita merasa

kaget dan hati berdebar. Dengen hoeroei-
hoeroef besar ada dimoeat roentoenan ka-
baran jang p:mdjangqia bebrapa kolom ten-
tang perledakan heibat dari Merapi, jang
mengambil korban ratoesan manoesia dan
bebrapa desa moesna sama sekali, teritoeng
djoega jang terletak di sablah ate snja Sroem-
boeng dan Doekoen, jang terpaksa ditinggal-
ken pergi oleh pendoedoeknja, antara mana
ada Kalibening dan Gemersabrang.
Perledakan heibat katanja telah terdjadi
pada hari Djoemahat pagi djam 10,30 tapi
pada malem Saptoe djam 8,30 telah terdjadi
poela perledakan jang lebih heibat hingga
desa Maron telah terbakar. Tapi kabar-
kabar blon bisa ditetepken dengen pasti
lantaran tjoemah diliat dari kadjaoean, kerna
perhoeboengan dengen desadesa di sablah
atas soedah banjak jang terpoetoes, hingga
tida kataoean bagimana nasib pendoedoeknja.
Salaennja soeara gemoeroeh heibat, djoega
Merapi telah moentahken asep jang men-
djalar bebrapa kilometer tebelnja, sedeng
hawa jar'g amat panas tertjampoer baoenja
walirang jang kaloear dari loempoer dan
lahar jang mengalir ka bawah, membikin
desa-desa di sapandjang djoerang Blong-
keng tida bisa ditempatken lagi. Soengei-

soengei semoea bandjir hingga dicmba‘!nn
djembatan terantjem bahaja, sedeng pen-
doedoek di Moentilan sendiri merasa tida
santosa dan banjak jang tjari perlindoengan
dengen menjingkir ka laen tempat.
Maskipoen ini kabar-kabar ada sanget hei-
bat, tapi sasoedahnja membatja lagi teroe-
oelang-oelang dengen terliti kita liat 1ida
ada sebab aken berkoeatir atas nasibnja
kita poenja sobat, kerna menceroet iapoe-
nia soerat, 1j S.An brangkat ka Sroem-
boeng pada hari Kemis pagi, dan ia nanti
berdiam di itoe desa onderdistrict sampe
dapet kabar dari Parto jang disoeroe ke-
temoeken Lasminah. Lantaran antero ma-.
lem tiada tidoer, pastilah Tj.S.An nanti
mengaso di Sroemboeng sambil mencenggoe
kabar tentang Lasminah. Kaloe itoe njaie
soedah diketemocken dan maefakat serfa
bisa toeroet boeat minggat, pastilah di itoe
hari Kemis rialem iaorang soedah ber-
laloe dari Sroemboerg, hingga koetika terbit
perledakan di hari Djoemahat pagi, Tj.S.An
dengen kawan-kawannja soedah ada’ di
loear bahaja, brangkali marika soedah
sampe di Semarang. Laen dari itoe
dalem itoe kabar-kabar kawat dengen tegdes
diwartaken, ampir semoea  desz.desa

jang terantjem soedah ditinggalken oleh
pendoedoeknija, teritceng djoega jang ter-
letak sablah atas dari Sroemboeng. Tida
boleh djadi Tj.S. An nanti brangkat ka atas
kaloe Lasminah soedah lari toercen ka ba-
wah,  Djadi sekalipoen di itoe malem
Djoemahat pertjobainnja aken adj:k ming-
gat pada itoe njaie soeduh gagal, masih blon
tentoe di hari Djoemahat pagi ia brangkat
ka Gedjoegan jang soedah ditinggalken pergi
oleh pendoedoeknja. Djadi blon ada alesan
aken kita koeatirken itoe pamoeda dapet
kamatian dalem ini perledakan, katjoeali
kaloe ada terdjadi hal-hal loear biasa jang
membikin ia landjoetken itoe pikiran nekat
boeat sengadja tjari kamatian di laharnja
Merapi.

Tapi djoestroe itoe karoewetan jang me-
lipoeti Tj. S. An boekan lantaran moentjoel-
nja bahaja jang soedah kaliatan dan bisa di-
taksir lebih doeloe, hanja kabanjakan ia ter-
libet oleb kasoekeran-kasockeran jang dateng
dengen mendadak, jang tadinja sama sekali
tida terdoega. Maka itoe maskipoen apa
jang soedah direken dan ditaksir kaliatannja
tida ada lantaran boeat kita terlaloe koeatir,
tap: toch kita tida bisa taro harepan terlaloe
besar pada itoe peritoengan jang soedah

begitoe banjak kalih melését, kerna kita tida
taoe karoewetan bagimana lagi ia bakal ha-
depken, jang nanti djoeroengken padanja
semingkin deket pada kamatian, maski djoega
ia sampe insaf atas itoe bahaja jang soedah
ada di depan mata.

»Kaloe karma djelek lagi mengedjer,* kata
Buddha, ,tida ada satoe tempat, baek di
acherat, baek di lacetan atawa poen ditjela
goenoeng, aken kaoe semboeniken diri.”

Ichtiar dan kapandean manoesia tida ber-
arti apa-apa boeat tolak takdir boeroek jang
menghampirken. Orang tjoemah bisa ber-
daja aken perbaeki penghidoepan dan na-
sibnja boeat kadepanin, sedeng apa jang
telab liwat 1a tida bisa terloepoet dari itoe
kamoestian aken petik itoe boea dari bibit
jang ia sendii telah tanem !

-

XXXV.
MUZIEKNJA MERAPI.

Koetika hari Senen tanggal 22 Decem-
ber di waktoe lohor kita balik ka Batavia,
lantes sadja kita preksa soerat-soerat jang
baroe sampe, kaloe-kaloe ada lagi kabar
dari Tj. 8. An jang penghidoepannija sedeng
hadepken satoe crisis heibat dan berbahaja,
jang ada berharga boeat kita perhatiken
soenggoeh-soenggoeh.  Pengharepan kita
ternjata tida sia-sia, kerna satoe emvelop
tebél jang pake postzegel 27/, cént dengen
tiap Moentilan soedah terletak di atas me-
dja, dan disertaken djoega nama afzender-
nja ~ Tj.S. An, Sroemboeng.

Itoe soerat, jang terdiri dari bebrapa blas
lembar kertas jang di-typ dengen masin,
berboenji begini :

»Sroemboeng, 18 December,
djam 5 sore.

»OQom jang tertjinta,
»Salagi owe typ ini soerat di roemahnja
Mas Moechtar, djoeroetoelis Assisten We-
544

donn, jang socdah begitoe baek hati aken
kasih pindjem iapoenja masin toelis, goe-
noeng Merapi wasih bekerdja teraes dan
soearanja jang bergloegoer sabentar-bentar
kadengeran, sedeng oedjan aboe jang toe-
roen sadari djam 9 pagi, baroe sadja brenti,
boekan sebab Merapitida moentahken aboe
lagi, hanja kerna itoe aboe soedah tertolak
oleh anpin keras jang dateng dari djoeroe-
san kidoel. Maskipoen rata-rata pendee-
doek sanget koeatir dan banjak djoega jang
bersiap aken toeroen ka bawah begitoe le-
kas mendenger boenjinja kokol jang djadi
alamat dari adanja babaja, tapi toch owe
merasa sanget broentoeng seperti jang blon
perna owe alamken saoemoer idoep, lanta-
ran Sekarang owe soedah bisa sampeken
pengharepanfja Hoa Nio. jang sadari ini
hari ‘owe anggep sabagi owe poenja istri,
maski djoega blon disahken oleh wet.
Owe dan Hoa Nio baroe sadja balik dari
roemahnja Kiajie Blongkeng, pada siapa
kita bri tace itoe niatan menika dan minta
ia djadi penditanja soepaja diberkahken oleh
Allah dan djoega oleh rohnja Maharadja
Diraja Adhitija Dharma, Hoa Nio poenja
ajah dari tigablas abad jang laloc. Itoe
Kiajie soedah loeloesken kita poenja per-

minta‘an, dan sambil mengadep ka djoeroe-
san Goenoeng Merapi jang sedeng bekerdija
keras, ia berdowa .dan komoedian taro
kadoea tangannja atas owe dan Hoa Nio
poenja kepala, dan achirnja menjataken
kita poenja pernikahan telah djadi sah di
matahja Allah dan sekalian dewa-dewa.

»Ini  oepatjara, jang disaksiken djoega
oleh Mas Sindoe, Ping Ho dan bebrapa
orang priboemi, ada saderhana sekali, tapi
pepgaroehnja sanget besar dan mengaget-
ken, kerna dengen mendadak saorang pram-
poean toea, familie dari itoe Kiajie jang
lagi rebah di dalem roemah lantaran sakit,
telah kasoeroepan dan mengakoe dirinja
ada Maharadja Mataram, serta bertreak-
treak memanggil Satijia Sama dan Daras-
wati aken mengadep padanja. Orang
sadalem roemah kaliatan bingoeng, tapi owe

. jang taoe apa artinja itoe seroehan, lantes

adjak Hoa Nio dateng mengadep, laloe
djongkok bersoedjoet di hadepannja. Dalem
bahasa ja_ng kaloet dan terpoetoes-poetoes,
jang sabagian ada bahasa asing jang soe-
ker dimengarti, itoe prampoean bitjara
bebrapa minuut lamanja seperti membri
nasehat dan pesenan, dan dari sikepnja ada
ternjata, itoe orang aloes jang pake badan-




e BT e

nja itoe prampoean foea ada merasa poeas
atas itoe pernikahan, dan pengabisan ia
pelok
keras owe poenja tangan, jang ia minta
soepaja pelok djoega pada Hoa Nio di
hadepannja. Koetika owe loeloesken apa
jang diminta serta kasih djoega bebrapa
tjloeman pada sang ,Poetri Daraswati,*
itoe prampoean kaliatan memanggoet-mang-
goet dengen roepa girang, dan oetjapken
poela bebrapa perkata‘an asing beroelang.
oeling jang tida satoe orang, sekalipoen
Kiajie Blongkeng dan Mas Sindoe, jang
bisa mengarti apa maksoednja. Tjoemah
paling blakang ia ada oetjapken omongan
Djawa jang seperti maoe bilang ~kita-orang
lekas berkoempoel sama-sama.“ Komoedian
itoe prampoean toea laloe rebah poeles,
dan koetika tersedar, ia mengakoe tida taoe
apa jang telah kadjadian.

»Sajang sekali oom poenja sobat, Raden
Mas Sastro Moeljono jang faham ba-
hasa koeno, soedah tida ada sama-sama
disitoe, kerna kaloe ada toeroet berhadlir,
pastilah ia bisa artiken apa jang itoe Ma-
haradja mace bilang. Tapi biar poen mak-
soednja tida terang, owe dan Hoa Nio tida
bersangsi lagi jang itoe orang aloes merasa

tiioem pada Hoa Njo dan pegang -

poeas kerna kainginannja telah kasampean,
hingga kadepanin kita selama-lamanja tida
aken terganggoe poela, apalagi kaloe owe
soedah gali itoe Dalada boeat ditaro di satoe
tempal jang pantes.

~Maif, oom, owe soedah berboeat kakli-
roean aken toetoerken ini kadjadian penting
lebih doeloe, sedeng moestinja owe moelai
dengen tjeritaken pertemcean dengen Hoa
Nio di roemah Mas Sindoe koetika itoe
siotjia tersedar dari poelesnja, hal mana ada
sanget menarik dan oom bisa goenaken su-
bagi bahan tjerita. Koetika istrinja Mas
Sindoe membri tace Hoa Nio soedah ba-
ngoen, owe tida lantes samperin, kerna hen-
dak kasih ia koetika boeat tjoetji moeka,
bersisir dan pakean lebih doeloe.
Djoega owe minta djangan dikasih tace jang
owe soedah dateng, soepaja Hoa Nio djangan
kesoesoe. Owe sendiri laloe menoelis teroes
aken tamatken itoe soerat jang dikirim pada
oom tadi pagi. Tatkala ini soedah beres,
dengen perlahan owe bertindak mengham-
peri ka depan pintoe kamar, dimana kade-
ngeran Hoa Nio menanja pada istrinja
Mas Sindoe: ,Apakah Satija Sama soedah
dateng ?' — ,Siapa? siapa itoe Satija Sama?*
menanja Njonmja Sindoe. — ,Oh, ia,

salin

bales




owe kliroe! baroesan owe mengimpi ada
orang aloes bisikin Satija Sama soedsh da-
teng, kaoe djangan lepus]ag‘i‘p:idania.sebab
ia soedah bperdjandji aken menika pada-
moe." — ,Ah, nona djangan pikir itoe oe-
roesan jang tida baek,' memboedjoek Nijo-
nja Sindoe jang roetpanja koeatir Hoa Nio
poenja pikiran terganggoe lagi. Tapi owe,
jang taoe apa artinja ini omongan, tida bisa
dengerin itoe lelakon lebih 1ima, dan lantes
sadja berkata: ,Satija Sama soedah dateng,
Poetri Daraswati jang tertjinta! dan ia ber-
soempah aken tida tinggalken lagi pada-
moe !" Abis bilang begitoe owe masoek ka
dalem kamar, dan beradepan dengen Hoa
Nio jang lagi doedoek di pinggir pemba-
ringan,

wom brangkali mengira Hoa Nio nanti
menoebroek, pelok sama owe sambil me-
nangis. Oh, kliroe, oom! Itoe siotjia me-
ngawasi dengen sabar dan aer moekania
tida berobah. Dengen soeara aloes dan
perlahan, ia berkata: — .

mAch, achirnja kaoe dateng! doedoek di
itoe korsi, An! Akoe maoe bitjara banjak
padamoe.*

mSekarang tida ada tempo boeat bitjara
banjak,’ owe menjaoet, ,sebab kita moesti

fekas brangkat sama-sama ka laen tempat,
soepaja terbebas dari kedjerannja Tan Ka
Tjoeng jang soedah mengadoe pada politie
hingga akoe kena ditahan di Djokja, atas
toedoean akoe bawa lari padamoe.’

,Hoa Nio tida kaliatan kaget atawa goe-
sar, hanja dengen sabar ia berkata poela:
,Kaloe begitoe, akoe nanti bitjara sadja de-
ngen pendek. Akoe ingin kaoe djangan
djadi salah mengarti atas akoe poenja sikep
dan pandang Hoa Nio sabagi satoe gadis
moraal bedjad jang gila laki, hingga minggat
dari roemah orang toeanja aken soesoel pada
Tj.S.An jang soedah poenja Njaie dan
anak dan tida tjintaken padanija.‘

— ,,Akoe soedah taoe apa jang djadilan-
taran kaoe berboeat begini roepa.’

~— ,Kace taoce?' menanja Hoa Nio de-
ngen roepa heran.

— ,.Ja, akoe taoe semoea, sebab akoe

‘ poen soedah lama terganggoe oleh itoe orang

aloes, rohnja Maharadja Diraja Adhitija
Dharma dari Karadjadn Mataram, jang soeroe
akoe penoehken djandji aken menikah de-
ngen iapoenja poetri jang toenggal, Daras-
wati, kerna koetika tigablas abad laloe,
waktoe akoe idoep di doenia sabagi Satija
Sama, akoe ada berdjandji begitoe padanija.




Tapi akoe tida ladenin itoe permintaiin kerna
tida maoe bikin kaoe tertiemer; sama sekali
akoe tida sangka jang kaoe sendiri poen
ada dapet itoe fbatjem ganggoean.

«+Ach, kaloe begitoe soekoerlah jang kaoe
soedah taoe doedoeknja hal, hingga tida
pandang akoe seperti satoe anak prampoean
hina," kata Hoa Nio sambil mengelah napas
dan bersikep agoeng.

-~ ».Pandang kace sabagi prampoean hina?"
owe berireak.

- »,Ja, sabagimana ternjata dari itoe soe-
rat jang kaoe kiridi* pada ajahkoe.’

— . Akoe toelis begitoe dengen maksoed
soepaja kaoe djadi goesar dan loepaken
akoe. Pertjajalah, akoe menoelis pada
ajabmoe dengen hati merasa berat. Di itoe
waktoe poen akoe tida taoe atas adanja itoe
pengaroeh jang djoeroengken kaoe begitoe
keras padakoe.* k

~ Ja, akoe soedah tjoba sabisa-bisa aken
aken lawan itoe ganggoean, jang akoe tida
maoe tjeritaken pada sigpa djoega lantaran
merasa pasti tida nanti ada satoe orang
maoe pertjaja, dan anggep itoe tjoemah sa-
toe akal sadja soepaja bisa batalken perni-
kahan dengen Tan Ka Tjoeng dan di-idzin-
ken menika padamoe.’

— ,,Ini boleh djadi. Sajang baroe seka.
rang akoe dapet taoe ini resia, kerna kaloe
doeloean kaoe soedah lantes tjeritaken,
pastilah akoe tida perdoeli aken langgar
segala bahaja dan kahina‘an. Tapi sekarang
poen blon telaat. Sasoedahnja taoe iniresia,
Hoa,,akoe poenja hormat dan perigharga‘an
atas dirimoe djadi bertambah ratoesanlipet,
dan akoe bersoempah tida nanti menjingkir
dari damping kaoe maski badankoe djadi
leboer binasa." Abis bilang begitoe owe
menghamperi, doedoek di sablahnja, dan
tjoba pegang tangannja, tapi Hoa Nio lekas
menjingkir, itoe tangan menolak dengen
keras, dan ia berkata: —

..Inget, An, kita-crang btlon menika, blon
djadi soeami istri.’ .

— .. Tapi tiada gampang aken kita menika
dengen sah, kerna pasti ajahmoe tida nanti
membri idzin.....* .

~ ».Ajahkoe jang sekarang, jang ada di
Banjoepoerba, memang soedah tentoe tid.:'.
idzinken kita menika, tapi akoe ada poenja
lagi laen wajah, rohnja itoe Maharadja Ma-
taram, jang soeroe akoe soesoel dan paksa
Satija Sama aken penoehken djandjinja

— ., Tapi ambtenaar dari Burgelijkestand
tentoge . ...."




~ ».Mengupakah moesti pergi pada amb-
tenaar dari v Burgelijkestand P  Pernikahan
Jang akoe maksoedken, jaitoelah pernikahan
agama, pernikahan rohani, boekan pernikahan
satfara wet. Akoe ingin didjalanken sama-
tiem oepatjara heeat tetepken jang kita ber-
doea sordah mendjadi soeami istri. Sablon-
nja itoe oepatjara dilakoeken, kaoe tida
boleh langgar akoe poenja badan.’

— ».Kaloe begitoe, baek! Tapi sekarang
kita tida boleh ajal-ajalan disini, kerna akoe
moesti lekas brangkat ka Sroemboeng. Di
sablah atas dari Sroemboeng, di desa Da-
loeng, ada satoe Kiajie, namanja Kiajie
Blongkeng jang memegang agama koeno jang
menjembah Matahari, pada siapa kita boleh
minta pertoeloengan soepaja socka berkah-
ken kita poenja pernikahan.’

mAkoe tiada tjerewelin siapa jang djadi
penditanja — penghoeloe, kiajie, santri, hwee-
shio, saykong atawa padri, tida perdoeli dari
agama apa, kerna semoea agama ada baek
maksoednja dan bcratsal_ dari Toehan. Jang
akoe indin tjoemah soepaja kita poenja per-
nikahan disabken oleh satoe wakil agama jang
meminta berkah dan kasaksiannja Toehan.*

.Oom tentoe merasa kagoem pada itoe
satoe gadis jang mempoeniai pikiran begitoe

-

aloes dan loeas. Owe sendiri djadi gegetoen
tida abisnja, kerna tiada sangka Hoa Nio,
jang sikepnja sakean_ lama begitoe mendjeng-
kelken, ada begitoe keras pegang atoeran
dan kasopanan. Dengden tida ilang tempo
lagi kita laloe bersiap, dan precies djam
7,30 pagi kita naek auto dari Moentilan
menoedjoe ka Sroembo=ng, itoe desaonder-
district ]‘:I.nﬂ owe soedah kenal, kerna doeloe
ini’ tempat ada djedi owe poenja pangkalan
boeat membli barang hatsil boemi, dan di-
mana boeat pertama kalih owe soedah dapet
liat pada Lasminah.

.Owe, Hoa Nio dan Ping Ho doedock
di dalem, sedeng Mas Sindoe doedoek bren-
deng dengen sopir. Dalem tempo doea-
poeloe mipuut kita soedsh sampe di Sroem-
boeng, jang biasanja soenji dan aman, tapi
sekarang rame dan kaloet lantaran perleda-
kannja Merapi jang membikin pendoedock
desa djadi sanget koeatir. Baroe sadja kita
sampe kira satoe djam, kadengeran soeara
perledakan heibat jang lebih keras dari boe-
njinja meriam, langit tertoetoep oleh asepitem
dan tida lama lantes toeroen oedjan aboe lehet.
Tapi aneh sekali, Hoa Nio tinggal sabar
dan tida sedikit poen kaliatan merasa takoer.

»Kita-orang menoedjoe ka roemahnja Man-

tri Loemboeng Mas Soedirman jang ada
djadi owe poenja kenalan lama, dan doelos
owe sting menginep di roemahnja. Tentoe
sekali ia dan familienja mendjadi sanget ka-~
get meliat kita berame dateng di itoe tem-
pat joesiroe ka'ada'an sedeng berbahaja
hinggda pondoedoek desa banjak jang ber.
sedia aken menjingkirken diri. Sasc edahnja
owe bri katerangan kita poenja maksoed ada
boeat toenggoe Lasminah jang berada di
Gedjoegan dan sckarang lagi disoesoelin
boeat menjingkir, itoe mantri lantes sediaken
kamar boeat kita-orang mengaso.

~Lantaran sanget mengantoek, maka be-
gitoe rebah di bale-bale owe lantes poeles,
maski djoega soeara bergloegoer dari Merapi
sabentar-sabentar kadengeran. Kira djam
12 owe bangeen dan djoestroe diitoe wak.
toe kita dapet kabar bahoea sarombongan
bestuursambtenaren, dengen dikepalain oleh
Resident dan Regent‘l\dagelang.buruesadjaa
liwat aken pergi ka .atas, boeat lakoeken
pepreksa‘an.

»Di itoe waktoe owe poen laloe bersiap
aken pergi pada Kiajie Blongkeng jang kam-
poengnja ada terletak di antara Sroemboeng
dan Gedjoegan. Kifa tida koeatir aken naek
ka atas, kerna meliat itoe pembesar-pem..

aw

besar tiada djeri menghamperi ka djceroesan
poentjaknja Merapi. Dan koetika kita dateng,
kabetoelan Kiajie Blongkeng lagi ada di
roemahnja, dan sascedah owe dan Mas Sin-
doe terangken kita poenja maksoed, itoe
kiajie menjataken tiada kabratan aken do-
‘waken kita poenja pernikahan, jang ia bi-
lang, ia taoce bakal membawa kabaekan, dan
dari doeloe ia soedah bri naschat boeat owe
lepasken pada Lasminah soepaja tida di-
ganggoe lebih djace oleh itoe djin.

» Tapi, kiajie," kata Hoa Nio jang me-
ngari djoega omong Dijawa, ,saja tida ka-
bratan An piara teroes Lasminah, dan saja
tidd soeka ia lepas itoe njaie!’

mItoe orang toea mengawasi pada Hoa
Nio dengen tertjenggang, laloe goleng.goleng
kepala, dan berkata: ,Kaloe nona maoe
locroel saji poenja nasehat, paling baek
sabenfar lantes brangkat ka Djokja atawa
Magelang, sebab kaloe berdiam disini, bisa
dapet tjilaka besar.’

.« Tjilaka kenapa ¥’ tanja Ping Ho.

»Apa ‘lagi kaloe boekan dari goenoeng
meledak!” djawab Mas Sindoe.

«Apa Kiajie djoega maoce menjingkir ?’
tanja Ping Ho.

— »9aja tida, disini tida bisa tjilaka.’

.

— ,,,Kaloe begitoe kita-orang berdiam s2dja
bersama, Kiajie disini.’

~ ,,Tida bisa, masing-masing orang mem-
poenjai nasib berlaenan, menoeroet takdir
atawa toelisannja,’ djawab itoe kiaiie.

+KWa.orang tida maoe rewelken lagi pada
ini oeroesan, dan itoe oepatjara pernikahan
lantes dilakoeken, sedeng itoe kiajie mem-
batja dowa dengen mengadepin satoe pen.
doepa’an ka djoeroesan goenoeng Merapi.
Komoedian kita dibikin kaget oleh itoe pram-
poean toea jang kasoeroepan, jang saja soedah
toetoerken di permoela’an ini soerat.

~Kira djam 2 kita berlaloe dari roemahnija
Kiajie Blongkeng, jang tida maoe trima di-
kasih persen oewang. Koetika ampir brang-
kat, ia peringetken lagi soepaja kita lekas
berlaloe, hal mana memang kita niat lakoe-
ken begitoe lekas Lasminah dan Theo soedah
dateng. "

. Koetika soedah berada di djalanan desa
jang menoedjoe ka Sroemboeng, Hoa Nio
jang sablonnja dilakoeken itoe oepatjara
menika tida kasih badannja dilanggar, se-
karang tida menolak koetika owe pimpin
tangannja dan pelok djoega pinggangnja. Di
tepi djalan ada toemboe bebrapa poehoen
kembang matahari oetan jang lagi sedeng

lebet berboenga. Owe petik satoe tangke
aken kasih Hoa Nio pegang, dan begitoe
menjamboet, lantes.ia potes doea kembang,
jang satoe diselitken di kondenja dan satoe
lagi ia tantjep di owe poenija kantjing badjoe.

_Ah, oom! siapakah tida merasa broentoeng

kalde mempoenjai satoe istri jang begitoe
manis, beradat aloes dan menjinta keras!
Mas Sindoe dan Ping Ho, jang meliat kita
poenja sikep, dengen sengadja soedah djalan
lebih doeloe dengen tjepet, soepija kita
merdika oendjoek Kkatjintadin satoe pada laen
zonder merasa likat, Begitoelah tindakan
pertama dari kita poenja honeymoon soedah
dirajaken di lerengnja Merapi, di antara
soeara gemoeroeh dari perletoesannja itoe
goenoeng api jang menskoetken dan- sa-
bentar-bentar toeroen oedjan aboe jang
membikin owe kaloearken sapoetangan aken
koeloengin kepalanja Hoa Nio.

wTapi itoe soeara jong serem dan me-
ngeriken tida membikin kita djadi koeatir.
Lang't jang mendoeng dan goerem tida ber-
arti apa-apa boeat orang jang pikirannja
sederg terlipoet oleh sorga kabroentoengan.
Boeat owe — dan Hoa Nio djoega — tida
kaliatan laen dari kaindahan dan kagoemi-
langan. ltoe aboe aloes jang djato dari

oedara seperti sawérannja kembang jang
biasa disebar atas kepalanja penganten-pe-
nganten koeno, sedeng itoe soeara gemos-
roeh dari letoesannja Merapi ada sabagi
socaranja muziek jang diboenjiken speciaal
boeat merajaken kita-orang poenja perni-
Yahan ! Ach, oom, memang Merapi lagi
rajaken pernikahannja Satija Sama dan
Poetri Daraswati jang soedah tertoenda ti-
gablas abad. Lelakon jang ditoetoerken
dalem itoe toelisan koeno owe tjeritaken
djoega saiinteronja pada Hoa Nio salagi kita
liwatin itoe dialanan desa dengen tindakan
sanget perlahan, soepaja tida lekas sampe
di Sroemboeng dimana, lantaran ada banijak
orang, kita tida boleh teroes berdjalan sam-
bil saling pelok sabagi di ini tempat soenii.
Bebrapa kalih kita merandek, owe minta
Hoa Nio doedoek di atas bentengan roem-
poet di tepi djalanan maski djoega tida me-*
rasa tjape, tjoemah boeat dapet koetika aken
pelok tjioem. itoe kekasih.,.. owe poenja
istri. :

»Ach, boeat apa owe bikin com djadi
kesel dengen ini penoetoeran jang oom ten-
toe anggep seperti otjean nonsens dari satoe
pamoeda jang sedeng mabok katjintain. Owe
pendekin sadja, jang pada djam 4 sore baroe

kita sampe di roemahnja Mas Soedirman,
dimana soedah ada menoenggoe Parto, itoe
orang soeroean, dan djoega..... Bapa
Lasmin !

wlni pertemoean membikin owe sanget
kaget, dan owe soedah kapengen tjomelin
Parto jang begitoe koerang hati-hati, tapi
ini kagoesaran dan kakwatiran berobah djadi
kagirangan sasoedahnja Parto toetoerken
perdjalanannja seperti di bawah ini:

»Koetika sampe di Gedjoegan, ia dapet
tace jang Lasminah samalem soedah me-
njingkir ka desa Gemer Sabrang jang letak-
nja, di sablah lor dari Gedjoegan dan sedikit
lebih atas dari Kalibening. Ia menjingkir
ka sana lantaran istrinja Hadji Samsoedin
soedah dateng di Gedjoegan boeat labrak
itoe prampoean jang hendak menika dengen
soeaminja. Sabetoelnja Lasminah tida oesah
takoet, kerna itoe pernikahan boekan atas
iapoenja maoe, dan malah ia boleh minta
bantoean pada istrinja Hadji Samsoedin
soepaja toeloeng batalken. Tapi lantaran
bodonja, ia djadi katakoetan, dan achirnja
toeroet boedjoekan saorang sobat rapet dari
Hadji Samsoedin boeat pergi lari mengoem-
pet di iapoenja roemah di Gemer Sabrang.

,.Bapa I,:‘smin‘ sendiri, jang merasa takoet

meliat istrinja Samsoedin begitoe galak, soe-
dah ambil poetoesan aken batalken itoe per
nikahan jang memang ia koerang moefakat
kerna soedah tace Lasminah tida setoedjoe.
Tapi Hadji Samsoedin dan Lasmin masih
maoe landjoetken teroes. Koetika Parto
dateng di Gedjoegan, ajahnja dan iboenja
Lasminah menjomel pandjang pendek seselin
pada Lasmin jang sama djoega hendak
djoeal dan tjilakaken ade prampoeannja.
Lantaran begitoe Parto merasa tida halangan
aken terangken apa maksoednja iapoenja ka-
datengan, dan bri taoe djoega saja ada me-
noenggoe di Sroemboeng dan bersedia boeat
adjak Lasminah dan Theo menjingkir ka laen
tempat.

»Ini kabar membikin itoe ajah dan iboe
djadi sanget girang, dan Bapa Lasmin lan-
tes toeroet pada Parto boeat ketemoein‘oye
aken berdami lebih djaoce bagimana moesti
adjak minggat Lasminah. Begitoelah owe,
Mas Sindoe; Ping Ho, Parto dan Bapa Las-
min laloe berempoek, dan achirnja diambil
poetoesan, iboenja Lasminah moesti lekas per-
gi ka Gemer Sabrang aken ambil anaknja dan
Theo, komoedian teroes diadjak ka Sroem-
boeng, dan begitoe sampe kitalantes brang-
kat ka Moentilan, kaloe perloe dengen ber-

i

u‘.
o

-

— 562 —

djalan  kaki, sampe dapet satoe kandaran
atawa taxi,

»Sasoedahnja in plan diatoer beres, owe
lantes tanja djoega pada Bapa Lasmin di-
mana ia soedah koeboer itoe Dalada dan

- apa ia soeka aken oendjoek tempatnja boeat
digali. Ia menjaoet itoe barang koeno di-
pendem di tepi djoerang Blongkeng, sedikit
lebih atas dari tempat jang doeloe dikete-
moeken, sablah wetan dari Gedjoegan dan
di deketnja ada satce batoe besar, la sedia
boeat oendjoekin itoe tempat, tapi ia tida
setoedjoe kaloe itoe pependeman digali lagi
kerna koeatir nanti dapet bahaja. Sasoedah-
nja owe bitjara banjak aken boedjoek padanja
dengen didjandjiken djoega oepahan f 25,
achirnja ia setoedjoe aken toeloeng gali, dan
ia harep kaloe balik ka Sroemboeng aken
anter Lasminah, ia bisa bawa djoega itoe
Dalada.

»Tadinja owe berniat keras aken toeroet
Bapa Lasmin ka Gedjoegan boeat gali sen~
diri itoe Dalada sambil toenggoe Lasminah
disana, tapi Hoa Nio tida maoe ditinggal di
Sroemboeng, hanja ingin toeroet sama-sama.

. Menginget oom poenja nasehat soepaja ber-
hati-hati, owe ambil poetoesan aken menoeng-
goe sadja liisini.‘ dan sasoedah owe kasih




— 563 ~

f 10, Bapa Lasmin kombali ka Gedjoegan
bersama Parto jang owe soeroe bantoe pa-
danja boeat oeroes halnja Lasminah, dan
djoega bantoe menggali itoe Dalada.

,Owe tida pertjaja ini plan ,jang soedah
diatoer begini rapih nanti bisa gagal poela.
Ka‘ada‘an sekarang ada djaoe lebih baek
dari pada jang owe harep. Bantoeannja
Lasminah poenja iboe dan ajah membikin
iapeenja minggat djadi lebih gampang, hing-
ga owe rasa sabentar malem tentoe Lasmi-
nah dan Theo nanti dateng disini bersama
itoe Dalada, dan besok pagi owe soedah ada
di Semarang, dari mana owe berniat aken
pergi ka Batavia dan teroes ka Tiitjoeroek,
boekan boeat berdiam tetep atawa semboeni
disana — sebab owe taoe oom tida setoedjoe
— hanja sakedar boeat srahken itog Dalada
dan kasih kenal Lasminah dan Hoa Nio
pada oom seepaja iaorang bisa hatoerken
hormatnja. - :

. Lapi owe rasa kaloe oom soedah ber-
temoe pada itoe doea machloek, oom nanti
bisa ma‘afken pada owe poenja sikep boeat
poenjaken doea-doeanja. Boekan sebab owe
serakah atawa , mata krandjang,“ dan djoega
boekan tjoemah dari libetannja karma di
tempo doeloe, hanja teroetama kerna Hoa

Nio dan Lasminah doea-doe1 ada berharga
boeat ditjintaken, hingga owe tida poenja
kakerasan bali aken singkirin salah satoe.
Lasminah dengen iapoenja kalakoean manis,

" rendah dan saderhana; Hoa Nio dengen

pikirannja jang aloes, soetji dan adoeng serta
peladjarannja tinggi, membikin owe tida tace
jang mana moesti dipilih. Lasminah poenja
bodo, tapi djoedjoer dan setia serta trima
nasib, membikin owe merasa terlaloe kasian
dan tida tega biarken ia menanggoeng ka-
sangsara‘an sendirian. Hoa Nio dengen ka-
agoengan dan kasoetjiannja, ditambah lagi
dengen itce kasangsara‘an besar jang ia
telah tanggoeng lantaran ganggoeannja roh
dari ajahnja jang doeloe, membikin owe lebih
soeka binasa dari pada tinggalken ia satenga
djalan.

»Ach, oom, sekarang soedah djam 6,30.
Hoa Nio baroe kasih taoe itoe ajam jang

.ia panggang sendiri soedah sedia, dan sa-

bentar, sascedahnja dabhar, Mas Sindce hen-
dak balik ka Moentilan, kerna besok pagi
ia moesfi masoek kerdja lantaran tjoemah
dapet verlof ini satoe hari sadja. Ini soerat

" ‘owe terpaksa toetoep sampe disini soepaja

bisa dititipken pada Mas Sindoe jang nanti
kasih masoek dalem bus di ini malem djoega.

Ach, <ajang oom berada di tempat begitoe
djaoe hiogga tida bisa toeroet dalem ini
perdjamoean pernikahan jang dibikin dalem
roemzhnja Mas Soedirman, dengen dimu-
ziekin oleh soeara letoesannja Merapi,

»Brangkali owe "tida bakal menoel s soerat
lagi, kerna begitoe lekas Lasminah dateng,
biar poen itoe D.lada blon sempet digali,
owe tentoe iantes trangkat ka Semarang,
dan brangkali paling latnja hari Senen sore
owe berame soedah ada di Baravia dan bisa
tjerita sendiri pada oom apa jang telah ka-
djadian. Owe harep oom poenja dowa soe-
Paja ini plan tida djadi gagal.

Hormat dan soedjoet dari

Tj.. 8. An”

e

,GRALAT
Dalem pagina 549 regel pertama dari fatsal
di atas, ada terdapet doea kalih perkata’an
»owe” jang moestinja »saja"" kerna jang bi-
Yara ada Hoa Nio. boekan Tj. §. An,
Harep pembatja toeloeng robah itoe perka-
ta’an jang kliroe waktoe di correctie.

Corrector.

'y
“

XXXVI.

TEROELANGNJA ITOE TRAGEDY.

Sadari pertama kal'h taro perhatian pada
lelakonnja Tj. S. An blon perna kita merasa
begitoe poeas seperti di ini hari. [toe hikajat
jang begitoe heibat dan roewet, jang sanget
mendjergkelken dan memoesingken, dan
jang kita anggep selama-lamanja tida bisa
diberesken, mendadak sekarang telah berobah
dan berdjalan begitoe baek — djace lebih
baek dari apa jang kita sanggoep pikir dan
petaken.

Sekarang kita mengakoe, jang kita soedah
kliroe koetika desek itoe pamoeda aken le-
pasken Hoa Nio soepaja marika berdoea
poerja. nama tida djadi tertjemer, dan soe-
paja Tj. S. An terbebas dari karoewetan.
Kita bersoekoer jang ia ada poenja kake-
rasan hati aken tolak kita poenja advies dan
nasehat, keérna kaloe sampe ia toeroet dengen
betoel sa‘anteronja, jang pasti membikin Hoa
Nio termasoek ka lobang koeboer, nistjaja

*itoe resia penting, tentang ganggoeannja roh
Maharadja Mataram pada itoe gadis, tida
566

dapet diketahoei, dan kita poenja anggepan
kliroe aken pandang Hoa Nio sabagi anak
prampoean aneh dan mendjengkelken, nanti
tinggal tetep selama-lamania.

Dan sekarang, sasoedahnja terdjadi itoe
pernikahan @ntara Satija Sama dan Daraswati
jang telah tertoenda tigablas abad lamanija,
satoe dari itoe pamoeda poenija kasoekeran-
kasoekeran besar mendjadi linjap, kerna roh-
nja itoe Maharadja Mataram, jang sekarang
soedah merasa poeas lantaran terkaboelnja
iapoenja kainginan dan pengharepan, kade-
panin tida nanti mengganggoe lagi, apalagi
kaloe Tj. S. An soedah bawa dateng itoe
Dalada, satoe pakerdja‘an jang kaliatan gam-
pang sekali dilakoeken, kerna Bapa Lasmin
soedah setoedjoe aken gali kombali itoe pe-
pendeman, zonder Tj. S. An bikin banjak
riboet aken minta pertoeloengan dari sana-
sini, :

Ocroesan -dengen Lasminah poen kaliatan
djadi lebih gampang diberesken, kerna ada
terdapet bebrapa aliran keras jang menjegah
pernikahannja dergen Hadji Samsoedin,
jaitoe pertama dari istiinja itoe hadji jang
sanget goesar soeaminja maoe menika pada
prampoean jang katiga; kadoea dari sikepnja
ajah dan iboenja Lasminah jang djoega tida

:

setoedjoe pada itoe pernikaban, dan katiga
dari perledakan Merapi jang bisa bikin itoe
maksoed djadi gagal sendirinja, kerna
masing-masing pendoedoek sedeng iboek
hendak menjingkir, lantaran mana adalebih
gampang Lasminah dajet koetika boeat lari
ka Sroemboeng aken toeroet minggat ber-
sama Tj.S. An. Bantoeannja Bapa Lasmin
dan istrinja aken ambil Lasminah pastilah
bakal lebih tentoe hatsilnja dari pada Parlo,
jang Lasminah blon kenal, hingga kita poen
pertjaja betoel ini plan jang diatoer oleh
Tj. S. An tida nanti bisa gagal lagi.
Tentang bahaja jang terbit dari perle.
dakannja Merapi, ternjata tida perloe ter
laloe dikoeatirken, kerna T1j.S. An tida naek
ka itoe goenoeng lebih djaoe dari Sroemboeng
dimana ada djalanan becar dan bisa didapet
kandaran boeat orang menjingkir kaloe ada
bahaja. Pendoedoek jang berdiam di sablah

" atas poen blon merasa perloe aken tinggal-

ken desanja, sedeng Kiajie Blongkeng sen-
diri jang ‘tinggal di sablah atas dari Sroem-
boeng telah bri kapastian ia tida aken me-
njingkir. kerna itoe tempat tida berbahaja.
Jang Tj.S.An soedah batalken niatan aken
toeroet pada Bapa Lasmin ka Gedjoegan
boeat gali sendiri itoe Dalada,)ini, menoen-

djoekken ia sampe tjoekoep berhati-hati,
hingga begitoe lekas mendenger boenjinja
kokol jang menandaken dateng bahaja, ten-
toelah ia lantes adjak Hca Nio menjingkir,
s>kalipoen Lasminah blon dateng, kerna
kaliatan ¥ terlaloe tjiinta pada istrinja itoe
hingga pastilah ia tida nanti biarken Hoa
Nio toeroet hadepken bahaja kamatian zon-
der ada perloenja.

Begitoelah sasoedahnja menimbangsampe
disini, kita lantes merasa bagimana bener
peladjarannja Lao Tze jang membilang,
orang tida haroes terlaloe poesingin aken

tjoba beresken segala karoewetan di doenta, .

jang semingkin maoce diatoer rapih djadi
bertambah kaloet, hingga lebih baek dibiar-
ken masing-masing berdjalan sasoekania,
kerna kaloe soedah sampe waktcenja itoe
semoeg kakaloetan aken djadi beres sendiri.
Kapandean manoesia ada begitoe rendah
dan saderhana, hingga orang jang bagimana
pinter dan terpama tida bisa ateer satoe
plan jang selamanja nanti berdjalan baek.
Tijoemah Tao atawa-natuurwet jang mem-
poenjai itoe pengaroeh dan kakwasa‘an aken
adaken pemberesan jang sampoerna, tapi
tjaranja Fao bekerdja tida terboeroe-boeroe,
hanja perlahan dan sabar, tapi tentoe hatsilnja.

Dalem soerat-soeratnja, Tj.S.An saban-
saban seboct kita pcenja ,boed“ dan
.kabaekan:“ tapi sabetoelnja, sasoedah me-
liat djalannja perkara sampe disini, boedi
dan kabaekan apakah jang kita telah ber-
boeat aken goenanija jang membikin ia merasa
beroetang boedi begitoe berat? Apa jang
kita telah bri advies atawa nasehat ternjata
sémoeanja gagal dan tida bisa dipake lan-
taran moentjoelnja hal-hal diloear doega‘an.
Dan djoestroe waktoe kita tentangin keras
aken ia pergi ambil Lasminah salagi Merapi
meletoes, mendadak moentjoel poela kadja-
dian-kadjadian baroe jang membikin itoe
pamoeda dapet djalan boeat bisa sampeken
antero maksoed dan angen-angennija dengen
satjara gampang. Apa jang kita anggep
ada sanget berbahaja dan penoeh dengen
kasedian, berbalik datengken padanja ka-

‘broentoengan besar seperti jang ia blon
" perna alamken saoemoer idoep, dan malah

lepasken ia dari satoe karoewetan jang soe-
dah berdjalan tigablas abad di dalem tiga
incarnatie. Dan ini tjoemah apa jang soe-
dah diketahoei; siapa taoe, lelakonnja Satija
Sama boekan ada satoe permoela‘an, hanja
bagian blakang atawa samboengan dari satce

Jelakon pandjang dalem incarnatie ircarnatie




fang lebih doeloe lagi, jang soedah berdja-
lan sadari bebrapa riboe taon laloe !

Betoel kita telah bantoe bri katerangan
fentanig artiannja itoe toelisan koeno jang
membikin Tj S. An mendoesin bagimana
djaPunja iapoenja pengidoepan dan perhoe-
boengan di tempo doeloe, 1api ini boekan
tjoemah lartaran hendak menoeloeng, hanja
sabagian besar ada boeat kapentingan sen-
diri, aken poeasken kita poenja curiosity,
kita poenja kainginan aken tjari taoe segala
hikajat dari djeman koeno jang memang ada
djadi kita poenja kasoeka’an. Zonder ada
jang minta toelveng poen kita sringberkoe-
tetan boeat petjaken soeal coeal jang aneh
dan loear biasa, maka Ti. S. An poenja
soekoer ‘dan pengharga’an boekan ada di
tempat jang betoel dun kita tida ada hak
trima. Malah sabaliknja iapoenja lelakon
dan perdjalanan telah membri pada kita
peladjarar dan pengalaman jang sanget ber-
harga besar, hingga sabenernja boekan ia,
hanja kita jang moesti merasa beroetang
beedi.

Dalem iapoenja soerat Tj. S§. An ada bi-
lang brangkali paling lat hari Senen ia soedah
bisa dateng di Batavia bersama Hoa Nio
don Lasminal aken bertemoe pada kita.

Kaloe hari Djoemahat Lasminah soedah
dateng di Sroemboeng dan hari Saptoe ia
brangkat ka Semarang, nistjaja hari Minggoe
sore marika soedah bisa sampe di Batavia.
Tapi boleh djadi sampe Djoemahat malem
atawa S;ip;ot' pagi Lasminah baroe dateng,
dan Tj. S. An bawa iaorang ka Semarang
di hari Minggoe. Kaloe begitoe, sabentar
djam 6 iaorang aken sampe di Weltevreden,
hingga paling latnja djam 7 kita boleh harep
nanti trima kabar telefoon dari salah satoe
hote] dimana Tj. S. An menginep aken
membri taoe kadatengannja.

‘Oh, inilah ada satoe sait jang menarik
dan menggoembiraken, kerna kita ingin liat
dan fahamken lebih djace bagimana sikep
dan roepanja itoe Poetri Daraswati dan si
Padma Laksmi jang penghidoepannia sadari
tigablas abad laloe, kita telah dapet tace

" begitoe banjak, tapi orangnija kita blon perna

ketemocken. Betoel sekarang iaorang soedah
pake laen badan, hingga tida berbeda dengen
gadis Tmnghoa dan prampoean desa jang
biasa, tapi itoe soemangetatawa soekma jang
berdiam di dalem itoe badan-badan ada
satoe roepa djoega, dan inilah sampe berharga
boeit di-studeer lebih djace.

Tapi dari sebub soedah banjak kalih kita




poenja pengharepan-pengharepan jang ba-
goes mendjadi gagal, maka kita tida maoe
riboet tjerita pada familie di roemah atawa
soeroe atoer persedia’an, kerna koeatir ia-
orang nanti loeroet katjele. Kita tjoemah
pikir, kaloe Tj. S. An betoel-betoel dateng
di ini sore, besok lohor kita hendak minta
kita poenja njonja anterin ka Tijitjoeroek.
ka mana kita nanti menjoesoel di hari Saptoe.
Dan kaloe ia ada bawa djoega itoe Dalada,
di hari Djoemahat 24 December kita aken
koendjoengin Mr B. jang aken balik dari
Boroboedoer, boeat srahken itoe barang soe-
tji padanija. ’

Djam 4 sore moelai dateng soerat-soerat
kabar, jang kombali membawa kabar-kabar
lebih mengoeatirken dari jang soedah. Ka-
tanja pada hari Djoemahat malem Sap'oc
Merapi telah meledak lagi dengen satjara
begitoe heibat, hingga delapan desa soedah
kaoeroek lahar, djoemblahnja pendoedoek
jang binasa soedah naek djadi lebih dari
700 orang, sedeng 15()0 ekor heiwan, 200
bouw sawa!: dan 1300 bouw tegalan telah
termoesna oleh api dan lahar.

Inilah ada satoe perledakan paling heibat
jang perna diterbitken oleh Merapi sabagitoe
djace jang bisa di-inget oleh manoesia, dan

sebab bestuur blon sanggoep iakoeken pe-
preksa’an pada desa-desa djaoce di sablah
atas jang terkoeroeng labar, maka ini angka-
angka karoegian dan kabinasa'an masih bisa
djadi lebih besar lagi. Bilang ratoes orang
loeka, jang kabanjakan loeka kabakar, telah
dibawa ka roemah sakit. Di antaranja ada
djoega opzichter Europa dari Vulcanolo-
gischen Dienst jang bersama doea mantrinja
telah terkoeroeng lahar di Gedjoegan, hingga
dengen terpaksa marika moesti sebrangin
labar panas boeat toeloeng dirinja.

Bahaja paling besar telah terdjadi pada
desa-desa di tepi djoerang Blongkeng, jang
lantaran palet dengen lahar, achirnja itoe
loempoer panas melimpas dan membakar
roemah-roemah. Djoega itoe lahar telah siar-
ken hawa sanget panss jang membikin ma-

_linja manoesia dan binatang serta tetaneman,

dan  bilang poeloe mait telah kadapetan di
desa-desa sablah atas luntaran binasa kapa-
nasan atawa angoes terbakar oleh api dan
aboe panas jang dimoentahken oleh Merapi,

Maski ini kabar ada begitoe heibat, se-
di.kit poen kita tida koeatir, kerna pertjaja
Tj.S. An soedah berada diloear bahaja. Desa
Sroemboeng, dimana ia dan Hoa Nio ada
berdiam, sampe sabagitoe djaoe blon ter-




ganggoe: dan malah didjadiken tempat ber
koempoel dari orang orang jang lari dari
tempat-tempat jang lebih tinggi, dan dimana
oleh militair ada ditaro doea daroer boeat
masak makanan goena itoe orang orang pe-
Jarian. Betoel telegram dari Magelarg jang
dikirim ini hari ada bilang Sroemboeng poen
telah terantjem kerna mengalirrjalzhar tjoe-
mah tinggal ampat kilometer dari itoe desa,
tapi inilah boekan berarti kaloe Tj. S. An
dan Hoa Nio masih ada disitoe iaorang
nanti binasa, kerna pastilah kaloe laen-laen
orang menjingkir, ia berdoea akgn toeroet
lari djoega. Tapi kita pertiaja sasoedahnja
terdjadi itoe perledakan heibat pada hari
Djoemahat pagi, Lasminah dan familienja
tentoe lekas lari ka bawah, tida aken ber-
diam sadja di Gedjoegan atawa di Gemer-
sabrang. Kita masih harep nanti sabentar
djam 6 iaorang semoea, bersama itoe Dalada,
seedah sampe . di Batavia dengen slamet,
hingga ini sore kita moesti ketemoe dan
hadepken djoega itoe barang soetii.
Tatkala djam 7 sore, salagi kita-orang
dahar, telefoon kadengeran berboeniji, lantes
sadja kita menjamboet, tapi katjele, kerna
beratsal dari meef Poh Hong Hie poenia
salah satoe vriendinnen. Komoedian lagi

?

satoe kalih bel tel-foon berboenji, heratsal
dari satoe pamoeda jang bitjara pada Tjoen
Kouw soeal brangkat ka Semarang boeat
hadlirken congres Tsing Nien Hui. Achirnja
kita .ilang sabar, laloe telefoon ka Hotel
Prinsenlaan dan Hotel Republiek, jaitoe
doea hotel jang Tj.S An perna menginep,
aken fanja kaloe.kaloe itoe pamoeda ada
dateng bersama doea prampoean, tapi doea-
doeanja mendjawab _tida ada.*

Apakah jang telah terdjadi ? kita memikir.
Apakah Tj S. An blon maoe brangkat
kerra blon bica bertemoe pada Lasminah ?
A.pakah boleh djadi Lasminah soedah
binasa dalem itoe perledakan atawa tida bisa
dateng di Sroemboeng lantaran terpegat la-
h_ar'?_Di dalem kakaloetan heibat jang mem-
blklf:l .masing—maang orang lari salekas-
lekasnja aken toeloeng diri sendiri, boekan
tida boleh djadi Lasminah jang bodo telah
menoedjoe ka laen djoeroesan dengen ambil
la'en djalan’ hingga Tj. S. An menoenggoe
di Sroemboeng dengen sia-sia, lantaran mana

.itoe .perdjalanan ka Semarang djadi tertoenda.
T'apl k.apan begitoe, pastilah besok kita bakal
Irima lapoenja soerat jang menoetoerken
adanja itoe halangan.

Begitoelah besoknja, hari Slasa 23 De-

cember, bo tika soerat-soerat soedah diambil
pada djam 11 pagi, kita lantes preksa de-
ngen bernafsoe, tapi kasoedahannja sanget
mendjengkelken, kerna apa jang diharep tida
tertampak. Inilah soenggoe ada alamat djelek
sekali. Dengen tida ajal lagi kita laloe atoer
satoe telegram jang disertaken ongkos dja-
wabannja boeat 15 perkata'an, dialamatken
pada Mas Sindoe, tegini boenjinja:

Minta kabar lekas apa An Hoanio
dan Lasminah slamet.

L
Kira djam 4 sore baroe dateng balesan-
nja berboenji :

,,Au‘ Hoanio ada Gedjoegan blon
trima kabar soerat menjoesoel.

Sindoe.“

Ini telegram mewmbikin kita kaget sekali,
kerna menoendjoekken waktoe terdjadi itoe
perledakan heibat di malem Djoemabhat, Tj.
S. An soedah brangkat ka itoe tempat ber-
bahaja dimana opzichter dari Vulcanolo-
gischen Dienst bersama doea mantrinja
ampir sadja binasa dan tjoemah bisa toeloeng
dirinja dengen menanggoeng loeka-loeka

heibat. Kenapa iaorang brangkat kasana dan
tida berdiam sadja di Sroemboeng, sedeng
Tj. S. An soedah tace itoe tempat ada
berbahaja, inilah masih tinggal resia. Ta-
pi kita tida pertjaja ia dan Hoa Nio
nanti. sengadja maoe hadepken bahaja kaloe
tida ada satoe sebab pantes jang memaksa
aken marika pergi ka itoe desa jang apes.
Maskipoen Mas Sindoe blon tetepken de-
ngen pasti, itoe lelakon ngeri dari Satija
Sama dan Damar Mojo soedah teroelang
poela, dan pada itoe hari Djoemahat malem
Saptoe Tj.S. An soedah moesti binasa ber-
sama iloe doea prampoean katjinta‘annija,
dan iapoenja roh malah soedah dateng
koendjoengin kita di hari Saptoe malem Ming-
goe, kerna koetika ampir poeles di Tjitjoeroek
parasnja itoe pamoeda selaloe terbajang dan
soearanja seperti kadengeran di koeping.
" Dijoega kita lantes inget pada boenjinja
iapoenja soerat jang tertoelis dari Sroem~
boeng, dimana ia tjeritaken bahoea Kiajie
Blongkeng, - sasoedah membri berkah boeat
pernikahannja dengen Hoa Nio, lantes sadja
bri nasehat soepaja ia dan Hoa Nio lekas me-
njingkir ka Djokja atawa Magelang. Ini
nasehat ternjata boekan boeat pertjoemah,
. dan  boekan sekali oetjapan iseng-

iseng sab:iéim:nnﬂ jang tadinja kita kira.

Dijocesiroe di itoe waktoe moelai dateng
poela soerat-soerat kabar jang penoeh de-
ngen penoetoeran tentang perledakannja

Merapi. Sekarang ternjata desa jangbinasa -

ada lebih dari doeapoeloe, tapi djiwa ma-
soesia jang mendjadi korban tida melebihi
700, sedeng orang-orang jang lari ada
15,000. Bebrapa desa jang terkoeroeng
lahar masih blon bisa didatengin hingga
terpaksa digoenaken masin-masin terbang
boeat lemparken bar:ng makanan. Kaba-
pjakan bangke-bangkes soedah tida bisa di-
kenalin dan berbaoe boesoek kerna orang
militair tida kaboeroe koeboer, sedeng sa-
bagian poela telah anjoet di soengei atawa
terpendem di dalem lahar panas.
Mskipoen menjingkirnja itoe 15,000 pen-
doedoek dari daerah jang berhahaja ada
membri hafepan kaloe-kaloe Tj. S. An ada
teritoeng pada. orang-orang jang idoep, tapi
kita tida pertjaja ia bersama Hoa Nio dan
Lasminah bisa'tinggal slamet, kerna kapan ter-
lolos dari itoe bahaja pastilah ia atawa Ping
Ho nanti dateng pada Mas Sindoe atawa
menoelis satjorek soerat pada kita. Jang
boleh diharep tjoemah itoe kabar bahoea
ada bebrapa desa blon bisa dikoendjoeng-

ken dan pendoedoeknja kaliatan masih idoep.
Tapi ini desa-desa boekan Gedjoegan. Maski
boleh djadi iaorang telah menjingkir dari
Gedjoegan dan kena terkoeroeng lahar di
salah satoe desa jang masih tinggal slamet,
tapi kita lebih pertjaja pada itoe firasat ba-
hoea Tj.S. An, Hoa Nio dan Lasminah se-
moea telah pindah ka doenia aloes.

GRALAT.

Di pagina 573 regel 11 dari fatsal diatas

+ ini, ada terdapet kasalahan. Tanggal 24

December moestinja: 26 December.

Corrector.

BAHAJA JANG ADA DI LOEAR
DOEGA’AN.

Lantaran terpegat oleh hari raja Kerstmis,
maka sampe Djoemahat 26 December djam
9 pagi baroelah soerat-soerat bisa diambil
dari postkantoor jang diboeka bebrapa djam
boeat orang trima dan mengirim soerat-
soerat jang perloe. Kira djam 10 itoe soerat
jang didjandjiken oleh Mas Sindoe telah
terbeber di tangan kita.

Itoe soerat %da terdiri dari banjak lem.
baran, tapi jang paling doeloe tarik kita
poenja perhatian adalah salembar kertas
ketjil dan létjék, lembaran bloknoot dari
Socony jang boleh dirobek, jang tertoelis
dengen potlood jang hoeroefnja kaloet kerna
dikerdjaken dengen terboeroe.boeroe, tapi
bisa dikenalin ada boea tangannja Tj. S.
An, begini boenjinja:

»Qom, slamet tinggal ! di poentjaknja ka-
broentoengan owe dan Hoa Nio mendadak
hadepken bahaja besar. Kita berdoea moesti

581

menjingkir ka Gedjoegan dengen oentoeng-
oentoengan soepaja teclepas dari kedjerinrija
Tan Ka Tjoeng jang dateng disini dengen
bawa politie. Kaloe moesti djadi korban
Merapi owe tida menjesel, kerna kemaren
dan tadi malem owe soedah rasaken apa
artinja sorga kabroentoengan bersima Hoa
Nio’ jang soedah djadi owe poenja istri jang
sah di dalem arfi jang betoel, boekan tjoe-
mah namanja sadja.

~Slamet tinggal dan trima kasih.-An.”

Di" blakangnja itoe kertas, ada terdapet
poela toelisan aloes dan rapih dari tangan-
nja saorang prampoean, berboenji begini:

»Atas perminta’an saja poenja soeami,
saja toeroet oetjapken sedikit perkata’an
boeat hatoerken trima kasih pada oom jang
soedah berdaja boeat kabaekannja kita-orang,
dan saja moehoen oom teroes taro sympathie
pada An dan saja, boekan tjoemah di doe-
nia, tapi sampe di acherat djoega.

Hoa."

Ini soerat jang pendek dari Tj S. An
soedah membri katerangan tjoekoep dari itoe
-resia jang membingoengken. Seperti djnega

Satija Sama dan Raden Damar Mojo jang
dikedjer oleh moesoeh, sekarang poen Tj.
S. An soedah terpaksa hadepken bahaja dan
tiari perlindoengan di lamping sablah atas
dari Merapi soepaja terlepas dari kedjeran-
nja moesoeh jang beroepa Tan Ka Tjoeng
jang, bersama doea kawan dan terbantoe
oleh politie, maoe tangkep padanja dan Hoa
Nio. Tapi bagimanakah dengen nasibnja
Tan Ka Tjoeng sendiri dan kawan-kawan-~
nja? Apakah telah djadi dengen Ping Ho,
Parto, Lasminah dan laen-laen lagi?

Kita laloe batja soeratnja Mas Sindoe de-
ngen berpafsoe, begini maksoednja :

_wMoentilan 22 December 1930.

. Toean jang terhormat,

, Lantaran saja baroe balik dari Djokja
aken ambil saja poenja anak istri jang me-
noempang pada satoe familie disana kerna
koeatir Moentilan poen nanti terserang oleh
laharnja Merapi, maka sampe ini harisaja ba-
roe bisa toelis ini soerat, maski djoega koetika
Toean An hendak brangkat ka Gedjoegan ia
ada minta soepaja saja lekas kabarken pada
toesn dengen kasih toean poenja adres dan
srahken djoega sapotong soerat dariia dan
itoe nona, jang ditoelis terboeroe-boeroe pada

waktoe ia ampir brangkat. Laen dari itoe saja
maoe toenggoe doeloe kabar jang terang bagi-
mana nasibnja toean An dan itoe nona siblon-
nja menoelis pada toean : apa iaorang binasa
atawa masih idoep. Tapi sampe sekarang blon
ada kabarnja, dan saja poenja pertjobain aken
pergi ka Gedjoegan pada hari Minggoe jang
laloe telah tida berhatsil, kerna boekzn sadja
itoe aliran lahar bion bisa dilintasin kerna
masih sanget panas, tapi djoeda oleh politie
dilarang keras aken sembarang orang meng-
hamperi desa-desa jang kalanggar Fahaja
atawa dikosongken oleh pendoedoeknja.
+Sekarang biarlah saja tcetcerken sadja
apa jang kadjadian pada itoe hari Kemis
malem Djoemahat tanggal 18 djalan 19 De-
c'mber. Sa:oedahnja abis dahar diroemah-
nja Mas Soedirman, dimana kita berkoem-
poel dengen girang dan semang kerna Toean

An bilang itoe perdjamocan ada sabagi

pesta boeat iapoenja pernikahan dengen
Nona Hoa jang soedah disahken oleh Kiajie
Blongkeng; kira djam 8 walem saja lantes
balik ka Moentilan dengen naek dokar.
Koetika sampe di roemah saja dibri tace
oleh saja poenja istri jang baroesan, kira
satenga djam laloe, ada dateng mantri politie
dari Djokja bersama tiga orang Tionghoa

jang tanjaken saja, dan lebih djaoe minta
djoega laterangan apa ada menginep satoe
lelaki dan satoe nona Tionghoa. Saja poe-
nja istri jang bodo soedah djadi begitoe ka~-
takeetan dan achirnja mengakoe betoel ada,
tapi itoe tetamoe soedah brangkat ka Sroem-
boeng dengen teranter oleh saja. Itoe orang-
orang Tionghoa lantes maoe menjoesoel ka
Sroemboeng, tapi itoe mantri bilang besok
pagi sadja, aken toenggoe sampe saja soedah
kombali boeat ditanja dimana itoe orang-
orang ada mengoempet. Achirnja iaorang
setoedjoe dan laloe brangkat naek auto tida
kataoean ka mana perginja.

Mendenger ini kabar, lantes saja tjari
Jaen dokar boeat pergi lagi ka Sroemboeng
aken kasih inget pada toean An. Lantaran
itoe waktoe soedah ampir djam 11 malem
dan tida ada kandaran jang tersedia,
mska saja terpaksa bangoenin satoe
orang fang poenja dokar tambangan
boeat tarik saja dengen didiandjiken bajaran
dubbel. Achirnja kira djam 12itoe kandara?
soedah sedia, dan saja sampe di Sroemboeng
pada djam 2 pagi.

,Di roemah Mas Soedirman soedah soenii.
Toean An dan itoe nona tidoer poeles ber-
doea'an di satoe kamar, sedeng toean Ping

Ho ada rebah atas bale~bale di pertengahan.
Saja bangoenin Toean Ping Ho dan sam-

" peken itoe kabaran penting. jang membikin

ia djadi terkedjoet dan lantes maoe bangoenin
pada toean An tapi saja tjega kerna mengi-
nget penganten baroe tida haroes diganggoe,
apalagi sebab masih ada tempo, kerna itoe
orang-orang sampe besok pagi baroe dateng
disini. Tapi toean Ping Ho bilang iaorang
soedah tidoer sampe tjoekoep, kerna sadari
djam 9 sore soedah masoek di kamar, dan
ini oeroesan ada begitoe penting hingga
moesti diambil poetoesan dengen lantes.
Begitoelah achirnja Toean An dan istrinja
dikasih bangoen.

,Jlaorang kaloear dari kamar sambil ber-
gandengan tangan, dan dengerin itoe kabar
djelek dengen adem dan sabar. Achirnja,
sasoedah berempoek lama djoega, lantes

.diambil poetoesan aken toean An, istrinja

dan saja, pake itoe dokar jang masih ada
menoenggoe boeat lantes brangkat ka Moen-
tilan dimaha saja nanti tjariken tempat sem-
boeni di roemahnja saja poenja kenalan di
salah satoe kampoeng jang letaknja djaoe
dari saja poenja roemah, dari mana begitoe
lekas dapet taxi iaorang lantes brangkat ka
Semarang aken feroes ka Batavia. Toean

Ping Ho, begitoe lekas dapet satoe kandaran
atawa koeda toenggang, nanti menjoesoel
blakangan ka Moentilan, kerna itoe dokar
tida bisa dimoeatin ampat orang. Pada Mas
Soedirman kita pesen kaloe Parto dateng
bersama Lasminah, aken soeroe iaorang
teroes tjari pada saja di Moentilan, dimana
saja nanti atoer soepaja Lasminah soesoel
pada toean An di Batavia, dengen dianter
oleh Parto. L

Sigrah djoega barang-barang lantes dibe-
resken dan ditaro ka dalem dokar; koetika
soedah siap, Mas Soedirman soeroe toeang
kopi kerna itoe malem ada dingin sekali.
Salagi kita-orang mengopi, dan toean An
baroe sjahken f 10 pada Mas Soedirman
sabagi persenan boeat iaorang poenja me-
nginep, mendadak kadengeran soeara me-
ngaoengnja auto dari djoeroesan Moentilan
dan brenti kira 50 meter dari rocmahnja
Mas Soedirman. Saja lantes lompat ka loear
dan liat bebrapa orang toeroen dari itoe
auto dan menghamperi pada doea orang
ronda jang berdiri di pinggir straat. Denéen
djalan terindap-indap di kebon saja meng-
hamperi” sampe deket sekali ka itoe auto,
dan denger teges itoe orang-orang poenja
bitjara. Tida, bisa salah, marika ada itoe

tiga orang Tionghoa dan mantri politie ber-~
sama satoe opas jang lagi tanja pada itoe

"orang ronda apa marika taoe dimana ada

menginep saorang Tionghoa bersama satoe
nona. Tapi itoe orang desa, jang roepanja
tadi siang blon bertemoe pada toean An
dan istrinja, mendjawab tida taoe. Achirnja
satoe orang Tionghoa berkata:

“y,Paling baek kita toenggoe disini sampe
terang tanah, komoedian baroe minta kate-
rangan pada Assistent Wedono dan laen-
laen pendoedoek.'

»Dengen lekas saja balik kombali ka roe-
mah Mas Soedirman aken berempoek lagi.
Boeat brangkat ka Moentilan dengen pake
kandaran soedah terang tida bisa, sebab
moesti liwatin itoe auto jang mengandang di
pinggir djalan. Tida laen daja, tjoemah
moesti ambil djalan memoeter ka djoeroesan

. pc;entiak Merapi dimana, antara Sroemboeng

dan Gedjoegan, ada djalanan ketjil ka djoe-
roesan lor jang meneroes ka Doekoen atawa
Sawangan, dari mana orang bisa berkan-
daran aken teroes ka djalan besar Moen-
tilan — Magelang. Tapi ini djalan ketjil
moesti liwatin kali Blongkeng dan Kali
Lamat, jang djembatan djembatannja, me-
poeroet pendengeran Mas Soedirman, soedah

roesak atawa ampir ambrek lantaran
bandiir.

..Kaloe begitoe tida ada laen djalan,’ kata
toean An, kita moesti pergi ka Gedjoegan,
sekalian boeat samper pada Lasminah.’

.Saja baroe maoe bantah ini pikiran koe-
tika boedjangnja Mas Soedirman, jang ber-
diri di pinggir straat aken tengok itoe auto
jang lenteranja mentjorong, masoek membri
tace bahoea orang-orang dari itoe auto lagi
mendatengin, brangkali marika ketarik pada
itoe dokar jang brenti di bawah poehoen
depan roemah. Toean An lantes toelis itoe
sedikit soerat dengen terboeroe-boeroe, dan
komoedian minta istrinja toelis djoega sedi-
kit perkata'an, lantes disrabken pada saja
dengen perminta’an soepaja disampeken
pada toean. Toean Ping Ho doedoek di
moeka, brendeng dengen koetsier, sedeng
Toean An dan istrinja doedoek di blakang.®
Itoe kandaran dilariken koetika itoe orang-

orang dari itoe auto berada kira 20 meter

dari itoe foemah. ]

,Sigrah djoega iaorang masoek ka peka-
rangan menghamperi pada kita. Lantaran
tace itoe mantri politie dari Djokja tida
kenal pada, saja, maka saja soeroe Mas
Soedirman menjingkir dan saja sendiri ber:

— 590 —

lakoe seperti toean roemah aken bitjara pada
itoe tetamoe-tetamoe.

»laorang terangken maksoednja boeat tjari
saorang lelaki dan saorang prampoean Tiong-
hoa, jang saja lantes djawab tida ada ka-
!iatan. di Sroemboeng. laorang tanja siapa
itoe jang tadi naek dokar, dan saja terang-
ken ada kaponakan saja sendirijang hendak
?ergi ka Kaligesik aken ambil soedaranja
jang sakit, boeat diadjak menjingkir dari
bahaja Merapi. Komoedian saja simpangken
OI‘IIOElgﬂﬂ dan moelai bitjaraken perletoesan-
nja Merapi jang soearanja antero malem
m?\sih kadengeran teges, dan 'menjataken
saja poenja kaheranan pada itoe mantri ke-
napa politie maoe ambil perdoeli pada penga-
doean tentang gadis minggat sedeng masih
banjak laen pakerdja’an penting berhoeboeng
dengen ini perletoesan jang soedah moelai
mengambil korban djiwa manoesia.

»Itoe mantri djawab ia tjoemah djalanken
printah dari chefnja, tapi saja poenja doe-
gain boleh djadi ia ada dapet oepahan besar
d'::iri itoe orang orang Tionghoa, kernasatoe
di a}ntaranja. jang mengakoe djadi toendangan
dari itoe nona jang dibawa lari, soedah
djandjiken saja oepahan f 25 kaloe bisa
oendjoeck dimana iaorang semboeni. Entah

brapa banjak oepahan itoe mantri aken
dapet kapan Toean An dan Nona Hoa bisa
dapet ditjari.

. Satenga djam berselang, sasoedahnja saja
mengoeap bebrapa kalih aken oendjoek jan3
saja kapengen tidoer, iaorang lantes berlaloe,
dan kira djam 4 pagi itoe dokar jang anter
toean An soedah balik kombali, kerna itoe
kandaran memang tida bisa sampe di Ge-
djoegan, tioemah satengahnja sadja, dan sa-
landjoetnja iaorang moesti ber jalan kaki.
Saja lantes pake itoe kandaran aken balik
ka Moentilan, dimana saja sampe sasoedah-
nja terang tanah.

.Tapi aneh sekali sampe ini hari saja tida
dikoendjoengin atawa dapet panggilan dari
politie, dan saja tida denger kabar lagi ten-
tang itoe orang-orang Tionghoa jang ree-
njoesoel. Apa iaorang soedah poelang kom-~
bali ka Banjoepoerba atawa pergi mentjarl
ka lden tempat, saja tida dapet taoe. Saja
nanti menoelis lebih djace pada toean kapan
ada kabar baroe, teroetama dari masibnja
Toean An dan istrinja jang selaloe saja do-
waken pada Allah soepaja tinggal slamet,

.Tabe dan hormat
Sindoe."

»P S. Soerat-soerat toean tertanggal 17

"dan 19 December boeat toean Tj. S. An

saja soedah trima dan nanti sampeken kaloe
ternjata ia atawa istrinja masih idoep dan
katacean tempat kadiamannja.”

»

&3

E3E3E3E3E3E3E3ERE3E3E3E3E3E3E3

The Living Corpse
. atawa
Mait Jang Idoep.
[nilah ada tjerita jang aken di-
moeat dalem Moestika No. 22
jang aken terbit laen boelan, satoe
tjerita bagoes jang menggeterken
hati, jang aken beber pada pem-
batja satoe dari soeal-soeal pen-
ting jang meroesak kabangsa'an
dan pergacelan Tionghoa, tapi
jang -kabanjakan orang tida dapet
taoe dan tida perdoeliken.
Batjalah ini tjerita jang nanti
membikin toean-tioean tersedar
atas adanja itoe bahaja jang tida
kaliatan !

DRAMA DARI MERAPIL

Soeratnja Mas Sindoe ada menoendinel::—
ken terang sekali, Tj.S. An boekan sengad:]a
pergi ka Gedjoegan aken hadepken l‘ahzf]n,
hanja ia terpaksa ambil itoe tindakan koetika
djalan aken melolos ka Moentilan soedah
terpegat dan pertemoean dengen T:u: Ka
Tjoeng tida bisa dising'dirken lagi. l\:al'oe
moesti diseselken, tiada laen hanja dari ia-
poenja koerang brani aken bero?roesan de-
ngen orang politie, atawa berklai sama Tan
Ka Tjoeng. Tapi ini poen tida terlaloe salah,
kerna ia masih harep dengen menjingkir ka
Gedjoegan ia dan Hea Nio bisa terlolos
dari itoe pengedjeran. Laen dari itoe disaha
masih ada Lasminah dan itoe Dalada jang,
kaloe bisa, ia ingin dapetken boeat dib'awa
ka Batavia. Djoega tida sajoe orang jang
-sangka Merapi nanti meletoes lagi dengen
lebih heibat. Kaloe bisa kataoean lebih
doeloe, nistjaja tida ada begitoe banjak pen-
doedoek jang binasa sedeng marika. siang~
siang soedah bersiap aken menjingkir.

593

Lantaran soedah tida ada harepan lagi jang
Tj. S. An bisa tinggal idoep, maka kita
poenja kadoedoekan sekarang djadi berobah
dan mirip sabagi orang jang membatja satoe
boekoe tjerita bagoes jang blon tamat, hingga
djadi sanget berrafsoe aken dapet tace ba-
gimana achirnja. Apa jang soedah kadjadian
lebih djace dengen Tj. S, An, Hoa Nio,
Lasminah din Ping Ho, sampe sekarang
masih tinggal gelap, maski djoega kita tida
bersangsi lagi jang iaorang semoea telah
hinasa. Tapi tjara bagimana terdjadinja itoe
kabinasa’an, inilah ada satoe resia jang kita
rasa tiada gampang dipetjahken, dan brang.
kali selama-lamanja orang tida nanti dapet
t1oe.

Tapi besoknja, koetika soerat-soerat di-
ambil dari postkantoor, kita dibikin kaget
oleh datengnja satoe soerat tebel dari Mas
Sindoe, jang bermaksoed begini :

»Moentilan, 24 December 1930.
»Toean jang terhormat,
~Dengen sanget berdoeka tjita saja me-
ngabarken, apa jang dikoeatirken ternjata
semoea ada bener. Toean Tj. 8. An, istrinja
dan Toean Lie Ping Ho, dan bramgkali

" djoega Lasminah, semoea soedah binasa.

»Jang menetepken ini kabaran jaitoe Parto,
jang di hari Kemis sore soedah toeroet pada
Bapa Lasmin ka Gedjoegan boeat bantoe
ambil Lasminah dari Gemer Sabrang. Saja
tadinju kira ia poen soedah binasa, kerna
tida kadengeran kabarnja lagi, Tapi ternjata
ia tjoewah dapet loeka-loeka melepoeh di
badan dan kakinja, dan dikirim aken berobat
ka roemah sakit Magelang. Sekarang ia
soedah "ampir semboeh dan bisa berdjalan
maski dengen perlahan. la soedah balik ka
roemahnja, dateng pada saja dan toetoerken
ini tjerita jang sanget sedih tapi menarik
hati.

,Di itoe hari Kemis sore ia toeroet pada
Bapa Lasmin ka Gedjoegan, dimana ia ber-
malem. Lantaran bandjirnja soengei dan
gelapnja oedara oleh toeroennja oedjan aboe
jang sanget lebet, Mbok Lasmin tida brani
pergi ka Gemer Sabrang aken soesoel Las
minah di itoe sore djoega. Laea dari itoe
kaloe ia bisa sampe ka sana di itoe sore,
ia tida bisa lante$ balik ka Gedjoegan, hanja
moesti menginep di Gemer Sabrang, dan
baroe bisa anter Lasminah ka Gedjoegan
pada besok paginja.

»Di hari Djoemahat pagi, koetika baroe
sadia terang tanah, Parto dan Mbok Lasmin

brangkat ka Gemer Sabrang dimana ia ke-

* temoe pada Lasminah jang roepanja sanget

soesah hati, boekan sebab takoet sama per-
letoesan Merapi, hanja kerna djengkel me-
mikirken nasibnja jang aken dipaksa menikah
di hari besok. Koetika iboenja bisikin jang
Toean An ada menoenggoe padanja di
Sroemboeng, di itoe sa'at djoega ia lantes
ambil slendangnja, gendong pada Theo aken
brangkat, zonder berpamitan lagi pada toean
roemah. Koetika marika berdjalan sampe di
tepi djoerang Blongkeng, kira djam 10 pagi,
mendadak Merapi meletoes dengen begitoe
heibat hingda soearanja menoecliken koeping,
dan Dberbareng dengen itoe oedara djadi
gelap oleh aboe dan asep, sedeng bandjir
lahar telah toeroen dengen santer sekali.
Parto lantes lari ka djoeroesan Kalibening

. boeat toeloeng diri sendiri, dan lantaran

gelap dan tebelnja aboe ia tida taoe apa
telah kadjadian dengen itoe doea prampoean.
Laen-laen * pendoedoek desa poen soedah
lari kalang-kaboet dan tertjampoer adoek
mendjadi satoe.

~Koetika ka’ada’an moelai tentrem, ia
pergi tengok itoe rombongan dari orang-
orang jang melariken diri di Kalibening, tapi
Lasminah, iboenja dan Theo tida kadapetan.

Ja lantes m: njoesoel ka tempat tadi di tepi
djoerang Blongkeng, dimana ada terdapet
banjak aliran lahar jang berbaoe walirang
dan sanget panas hawanja, tapi ia tida bisa
ketemoe pada itoe tiga orang jang ditjari,
sedeng mainja poen tida kaliatan. Achirnja
ia dapet sangka’an Lasminah dan iboenja
soedah landjoctken itoe perdjalanan ka Ge-
djoegan, maka ia lantes brangkat ka sana
dengen ambil djalan memoeter, dan sasam-
penja di itoe desa ia baroe taoe Lasminah
blon moentjoel, dan ia djadi kaget meliat
Toean An, istrinja dan Toean Ping Hosoe-
dah ada disana. laorang semoea djadi koeatir
sekali tentang linjapnja Theo, Lasminah dan
iboenja. Bapa Lasmin lantes soeroe bebrapa
orang pergi ka Gemer Sabrang aken men-
tjari, sedeng Parto diprentah oleh Toean
An pergi ka Sroemboeng boeat liat apa itoe
mantri politie dari Djokja dan Yiga orang
Tionghoa masih ada disana, kerna kaloe
marika soedah be:laloe, Toean An berniat
aken toeroen dari Gedjoegan dengen sigrah.

,Parto dapetken itoe orang orang semoca
masih ada, dan maslah sasoedahnja oesoet
kater:;'ag:m, jaorang roc¢panja dapet tace
djoega jang Toean An dan itoe nona telah
menoempang di roemah Mas Soedirman jang

|

tida bisa poengkir lagi, fapi mengakoe tida
taoe ka mana iaorang brangkat, dan lantaran
semalem dibilang itoe dokar menoedjoe ka
Kaligesik, itoe orang orang Tionghoa maoe
soesoel ka sana. Tapi itoe mantri politie
dari Djokja, jang baroe bitjara telefcon dari
kantoor Assistent Wedono pada chefnja di
. Djekja, tida bisa berdiam lebih lama, kerna
dapet prentah aken balik dengen sigrah lan-
taran banjak oeroesan penting berhozboeng
dengen bintjana Merapi. Tapi maskipoen
itoe Mantri soedah brangkat, dan Assistent
Wedono Sroemboeng jang sedeng ripoeh
tida Jadenin permintadnnja boeat bantoe tjari
itoe nona dan Toean An, itoe tiga orang
Tionghoa masih blon maoe berlaloe, hanja
berdiam teroes disitoe dan pasang mata pada
orang-orang jang melariken diri dari atas,
kerna marika rasa, berhoeboeng dengen per-
[edakannja Merapi jang semingkin heibat,

°' toean An dan itoe nona nanti terpaksa toe-

roen dari tempat mengoempetnja dan moesti
liwat di Sroemboeng.
»Kira djam 6 sore ada bebrapa orang desa

, dari Gedjoegan jang melariken dirinja telah da-

teng di Sroemboeng, dan atas pertanjain itoe
tiga orang Tionghoa, iaorang tjerita ada kete-

_ moeken doea lelaki satoe prampoean Tiong~

hoa jang masih berdiam di Gedjoegan. Itoe
. tiga orang Tionghoa, jang satoe antaranja
ada bawa djoega revolver, lantes brangkat
ka Gedjoegan boeat menjoesoel, sedeng
Parto doeloein marika boeat peringetken
toean An dan istrinja atas kadatengannja
itoe tiga orang.

LItoe koetika hari soedah djadi malem,
sedeng asep tebel dan toeroennja oedjan
aboe lebet membikin sinar dari matahari
soeroep jang biasa kasih liat tjahajanja dari
blakang goenoeng Soembing, di itoe sore
tida tertampak sama sekali. Itoe figa orang
Tionghoa berdjalan ka Gedjoegan dengen
perlaban, kernz obor jang dibawa oleh pe-
nganternja sabentar-bentar p:ldem tertioep
angin, maka dalem tempo sabentaran sadja
Parto soedah tinggalken marika di blakang,
dan koetika ampir sampe di Gedjoegan, de-
ngen kaget ia ketemoe Toé¢an An, istrinja
dan toean Ping Ho ada di djalanan lagi
hendak toeroen ka bawah. Di blakangnja
ada mengikoeti tiga orang desa, jang kasatoe
djalan dimoeka membawa obor, jang kadoea
pikoel barang-barang, dan jang katiga me-
manggoel saboea peti batoe dengen pake
oekir-oekiran Buddha, jaitoe itoe pependeman
jang toean An telah ketemoeken di Gedjoe-

+ gan bebrapa taon laloe, dan rocpanja ia

baroe gali kombali.

.Koetika Parto membri tace kadatendan-
nja itoe tiga orang Tionghoa, iaorang djadi
sanget terkedjoet. ,Di blakang kita ada
Merapi jang mengantjem semingkin heibat,’
kata toean An, ,sedeng di depan ada itoe
tiga moesoeh jang bisa djoega tarik tangan-
nja politie aken tjilakaken pada kita. Aliran
lahar soedah dateng semingkin deket, dan loem-
poer panas di djoerang Blongkeng soedah
moelai limpas. Biar apa aken djadi kita
moesti tjoba toeroen ka bawah.’

.Tapi toean An masih maoe tjoba me-
njingkir dari itoe perklaian dengen prentah
pademken obor dan adjak kawan-kawannja
masoek ka dalem kebon dan mengoempet
di antara poehoen-poehoen djagoeng. laorang
biarken -itoe tiga moesoch berdjalan teroes
ka Gedjoegan, dansasoedahnija marika liwat,
lantes balik poela ka djalanan desa aken
{foeroen ka bawah. Begitoelah itoe bahaja
jang mengantjem soedah bisa disingkirken,
dan sekarang terboeka djalan aken Toean
An dan istrinja balik ka Sroemboeng aken
teroes ka Moentilan dan achirnja menjingkir
ka Batavia via Semarang.

»Tapi djoestroe di itoe waktoe, kira djam

8 30 malem, telah moentjoel bintjana paling
heibat jang perna diterbitken oleh Merapi
dulem ini djeman. Satoe perledakan besar,
jang melebihi djaoe dari semoea perledakan
dalem ini bebrapa minggoe, telah bikin
orang-orang di sapoeter itoe lempat ampir
pangsan lantaran kaget. Berbareng dengen

itoe, telah toeroen aboe dan pasir panas

jang membikin roemah-roemah atep dan

pepoehoenan djadi terbakar, sedeng lahar pa-
nas jang berbaoe walirang telah mengalir dari
atas goenoeng dengen tjepet sekali, menja-
poe segala apa jang melintang di hadepannja.

~Dengen terboerce-boeroe itoe kawanan
toeroen ka bawah, sedeng Toean An boeka
badjoenja aken koedoengin kepala dan badan
istrinja, serta saban-saban oetjapken perka-
ta'an jang menggoembirahken. Tapi berselang

kira sapoeloe minuut, semoea harepan aken
terlolos mendjadi linjap, kerna djalanan
boeat toeroen lebih djace ka bawah soedah
terpegat oleh lahar panas jang limpas dari
djoerang Blongkeng — begitoe panashingga
tida bisa dideketin.

»Salagi marika kabingoengan dan moendar-

mandir aken tjari lobang jang masih ter-
boeka boeat liwatin ini rintangan, mendadak
itoe tiga orang Tionghoa dan penganter.
penganternja jang baroesan nack ka atas,
dateng disitoe sambil berlari-lari. Begitoelah
itoe doea koempoelan moesoeh telah ber-
tgmoe dan berhadepan satoe sama laen.
Maski ditjega oleh doea kawannja, jang
lebih perloeken menoeloeng diri sendiri dari
antjemannja Merapi, toch itoe orang moeda,

jang ' mengakoe "ada toendangannja Nona

‘Hoa Nio, telah menghamperi pada toean An,

. Kaoe soedah bikip roesak proentoengan-
koe; kaoe rampas akoe poenja toendangan
dan bikin satoe nona golongan baek-baek
dan antero familienja djadi tertjemer! Kaoe
I;ikin kita-orang hadepken bahaja kamatian,
tapi sablonnja akoe mati, akoe maoe kasih
hoekoeman padamoe !’ kata itoe orang moeda
sambil tjaboet revolvernja dan lantes me-
nembsak. Tapi itoe tembakan tida mengenain
toean An, kerna Toean Ping Ho telah madjoe
menghalangin hingga ia jang dapet loeka
dan sempojongan. Maski poen scedah dapet

loecka, ia masih bisa toebroek dan pelok
itoe pamoeda hingga terdjadi pergoeletan,
dan sasoedahnja saling tjekek dan saling
dorong, doea-doea katjeboer di lahar panas
dalem djoerang Blongkeng, dan teroes ambles
tida kaliatan lagi.

.Parto soedah bisa saksiken ini semoea
dengen teges sebab tida djace dari itoe
tempat ada saboea roemah atep sedeng
njalah terbakar. Ia denger djoega Toean
An berkata pada istrinja: ,Tida ada laen
djalan, kita moesti soesocl pada Ping Ho
jang sekarang soedah korbanken djiwanja
goena kita orang.’ Di itoe waktoe Nona Hoa
soedah seperti gila lantaran berdoeka meliat
nasibnja Toean Ping Ho, dan ia tida tahan
sangsara dari hawa panas dan oewap wali-
rang jarg membikin mabok. Tadinja ia
menangis, komoedian tertawa dan bertreak-
treak ,baeklah, romo, saja lantes menjoesoel,
boeat berkoempoel pada romo sekarang
djoega !’ sambil madjoe menghamperi ka tepi
diﬂt‘ran.g' Samentara itoe lahar jang mengalir

dari atas soedah ampir sampe, dan Toean An

» jang meliat tida ada djalan boeat terlolos
(J:ari kamatian, lantes pelok tjioem istrinja
dengen berkata: ,Oendjoeklah katabahan-
.moe, Daraswati! Bersedialah boeat trima

kita poenja nasib jang seperti doeloe, sebab

ini ada jang paling pengabisan, dan boeat
kadepanin kita aken terbebas dari ini matjem
kaqa'ngsara'an.’ Abis bilang begitoe ia ambil
dan boeka itoe peti batoe jang di dalemnja
kaliatan ada terlapis daon-daon kering, ma-
soekken- dis toe sagoempelan kertas dan satoe
emvelop jang ia kaloearken dari dalem

koffernja, dan boeka djoega leontin brilliant

jang tergantoeng di leher istrinja aken di-

masoekken di dalem itoe peti jang komoe-
-

dian ia toetoep kombalidan teroes panggoel

di poendaknja, sedeng sablah tangannja lagi

- memelok pinggang istrinja. Dalem ka’ada’an
" hegitoe iaorang bertindak madjoe ka tepi

djoerang jang. soedah moelai loeber, dan

djoestroe koetika lahar dari atas ampir sampe,

. inorang berdoea sambil saling pelok lompat
menjeboer ka itoe loempoer panas dan lantes
linjap.

»Orang-orang jang menganter itoe doea
_rombongan, teritoeng djoega itoe doea orang
"Tionghoa kawan toendangannja Nona Hoa
Nio, tclah tersapoe oleh lahar jang toeroen
dari atas. Tapi Parto soedah bisa toeloeng
dirinja. dengen mandjat ka atas satoe poe-
hoen besar dan berdiam di sitoe sampe be-
sok sorenja, dan koetika lahar di bawahnja
dirasa mcelai dingin ia lantes toeroen boeat
tjari tempat jang lebih slamet. Tapi tiada
oeroeng kakinja telah melepoeh, dan dalem
ka‘ada‘an pangsan achirnja ia dapet ditoe-
loepg dan ditawa ka roemah sakit Magelang.

»Demikianlah ada penoetoerannja Parto,
jang betoel tidanja saja blon bisa tetepken
kerna tida ada laen orang jang menjaksiken
itoe kadjadian, sedeng orangorang jang ada
disitoe katanja semoea telah binasa, tjoemah
ia .sendiri jang katoeloengan. Maski djoega

" tida ada sebab boeat anggep Parto sengadia

berdjoesta, tapi ada apa-apa jang membikin
»Saja merasa sangsi atas sabagian tjeritanja,
kerna saja liat tanda-tanda jang otaknja
soedah terganggoe, sabagimana telah kadja-
.dian dengen bebrapa orang desa jang telah
djadi gila lantaran katakoetan. Parto poen
ada tjeritaken lebih djace hal-hal adjaibjang
katanja ia telah alamken di itoe malem sa-

lagi berdiam di atas poechoen. la mengakoe,
dengen bersoempah pandjang pendek, bahoea
ia ada liat njata Toean An dan Nona Hoa
menoenggang gadja jang berdjalan di atas
lahar dengen dianter oleh riboean orang
jang bersendjata toembak dan taming dan
berpakean seperti orang djeman doeloe, jang
riboet bersoerak-soerak seperti mengarak pe-
nganten. Toean An dan istrinja berpakean
seperti wajang Djawa, badannja terlandjang,
istrinja pake kemben sadja, tapi doea-doea
pake topi makota jang bergoemilang, sedeng
bangkoe tempat doedoeknja di atas gadja
ada indah sekali terbikin dari emas. Di
bangkoe sablah depan ada doedoek saorang
toea jang bermatjem angker dan berdjem-
bros pandjang, jang tertawa-tawa sambil
treak treak ksgirangan. Itoe gadja liwat
begitoe deket dengen itoe pochoen, dan
Toean An dan Nona Hoa ada liat djoega
pada Parto, kerna ia berdoea oelapken
tangannja dengen girang dan berkata ,Kirim
tabe pada Mas Sindoe, kasih tace djangan
soesa hati, kita soedah slamet dan broen-
toeng !

_Banjak lagi laen-laen dongengannja Parto
jang tida perloe saja toeroenken disini, ten-
tang djin-djin dan orang aloes jang ia ke-

temoeken selama itoe malem jang heibat.
-T:fpi sekarang saja rasa soedah tjoekoep
saja toetoerken apa jang toean perloe dapet
taoe, soepaja toean bisa timbang sendiri
sumpe brapa djaoe kita boleh mengandel
penoetoerannja Parto jang berhoeboeng de~
ngen kamatiannja Toean An. Kaloe ada
laén kabar jang perloe, nanti saja toelis

lagi,

»1labe dan hormat.
Sindoe.*

Masfki Mas Sindoe merasa tjoeriga, kita
sendiri tiada sangsiken lagi bahoea apa jang
Parto toetoerken semoea ada betoel, ter-
itoeng djoega itoe bajangan dari rohnja
H'oa Nio dan Tj. S. An, jang soedah ber-
koempoel kombali dengen papa dan mertoea-
nja. Sekarang tida bergoena kita djengkelin
dan sedihin lagi pada itoe sobat jangsoedah
kasampean }naksoednia. maski djoega itoe
kabroentoengan boekan dialamken di ini

; doenia, jang memang bersifat fana. Kita

poen pertjaja bahoea itoe kamatian ngeri
di lahar Merapi bakal tida teroelang poela
ke:rna rohnja Maharadja Mataram kaiiatal::
merasa poeas jang Daraswati soedah djadi




istrinja Satija Sama. Kita pertjaja di peng-
hidoepan jang aken dateng kita poenja sobat
itoe aken alamken nasib jang lebih baekdari
sekarang ini.

Tjoemah sajang ia tida dapet koetika aken
poelangken itoe Dalada. hingga ini paker-
dj2én kombali moesti tertoenda sampe di
laen incarnatie. Ini barang soetji, jang telah
terpendem komtali dalem lapisan lahar di
tepi djoerang Blongkeng, panti tinggal disitce
boeat anem atawa tocdjoe abad lamanja
sampe Tj.S.An, jang bakal pake laen badan
dan laen nama, nanti ,kabetoelan® dapet gali
dan angkat pergi dari tempatnja jang seka-
rang. lsinja itoe Dalada soedah ditambah
poela oleh soerat salinan bahasa Blanda jang
ditoelis oleh Sastro Moeljono, dan brangkali
djoega kita poenja soerat jang dialamatken
pada Mr. B. Laen dari itoe ada ditaro
djoega dalem itoe peti Hoa Nio poenja
leontin brilliant jang pasti bakal dikagoemin
dan dihargaken tinggi oleh achli-achli ,ba-
rang koeno'’ pada anem toedjoe abad jang

aken da‘eng.

.Kita harep sadja di taon 2630, kaloe itoe
Dalada d:angkat naek dari dalem itoe lapisan
lahar jang 700 tacn komoedian soedah djadi
keras seperti tjadas di tepi djoerang Blong-
keng, kita poen bisa bantoe mengoeroesin,
dan toeroet hadlir koetika itoe barang soetji
ditaro di bawah dagoba besar dari Boro-
boedoer, maksoed mana telah terhalang
sampe 2000 taon lamanja. Memang itoe
tempo masih lama, ja, lama sekali; tapi
apakah artinja anem atawa tcedjoe abad
kaloe dibanding pada evolutie dari manoesia
jang soedah berdjalan millioenan taon ?

Meliat Tj. S. An poenja rapet dan peng-
harga’an, makakita poen mempoenjai harepan
besar atas terkaboelnja ini kainginan aken
toeroet saksiken kaloe itoe Dalada ditarodi
Boroboedoer. Kita poen bersedia aken mem-
bantoe lagi apajang kita bisa boeat lepasken
ia dari kasoekeran jang berhoeboeng dengen
itoe Dalada. Kita pertjaja di taon 2630 ia
nanti tarik kita dan kita poenja sobat, Sastro
Moeljono, boeat bantoe petjahken lagi se-
kali tentang maksoed dan hikajatnja itoe
Dalada, dan sekalian artiken djoega itoe
hoeroef-hoeroef koeno, boekan sadja jang
tertoelis di daon lontar, tapi djoega jang
pake hoeroef dan bahasa Blanda dan itoe

soerat jang kita typ boeat Mr. B dalem
bahasa Melajo€, jang toedjoe abad komoe-

- dian brangkali orang nanti anggep sabagi

ntoelisan koeno” jang tida sembararg orang
bisa batja atawa fahamken !

»Begitoelah diitoe lohor, koetika berada di
dalem spoor, kita poenja pikiran jang tadinja
penoeh dengen kakwatiran tentang nasibnja
Tj.”S. An, sekarang terganti oleh bajangan
atas apa jang aken djadi pada anem toedjoe
abad di moeka, pada waktoe mana kita per-
tjaja nanti ketemoe poela pada itoe pamoeda
dan doea kekasihnja dalem kaidain jang
djade lebih baek dan lebih broentoeng dari
marika poenja semoea penghidoepan jang
telah laloe, hingga kita traoesah moesti toe-
roet poesing aken bantoe beresken segala
matjem karoewetan jang mendjengkelken.
Dan lantaran kita taoe, dengen tanggoeng

- kasangsara‘an jang sekarang, itoe pamoeda

soedah loenasken satoe karma djelek jang
menindes padanja sakean lama, makaia dan
Hoa Nio poenja kamatian tida bikin kita
terlaloe menjesel, dan linjapnja itoe Dalada
poen tida bikin kita poetoes harepan,

“kerna itoe barang soetji di laen djeman

soedah pasti aken diketemoeken kombali
dan bakal dapetken poela kadoedoe-

kan jang moelja sabagimana moestinja.

Tioemah ada satoe hal jang bikin kita
merasa koerang poeas, jailoe tentang nasib-
nja Lasminah dan Theo jang sampe sekarang
blon uda katetepan apa idoep atawa mati.
Itoe bajangan jang Parto dapet liat di itoe
malem di atas labar, tjoemah meloekisken
rohnja Tj. $. An dan Hoa Nio, sedeng Las-
minah sama sekali tida tertampak. Apakah
ini ada dari lantaran rohnja Maharadja
Adbhitija Dharma tiada soeka idzinken Tj.
S. An berdoedoek sama-sama dengen njaie-
nja? atawakah rohnja Lasminah, jang soedah
meninggal lebih doeloe di hari Djoemahat
pagi, di itoe koetika tida ada bersama-sama
disitoe ? atawakah boleh djadi ia masih idoep
dan melariken diri ka laen desa dengen
slamet? Inilah ada soeal jang kita masih
ingin petjahken.

Tapi ini pengharepan tinggal sia-sia, kerna
djawabannja Mas Sindoe atas kita poenja
soerat aken minta tjari katerangan tentang
Lasminah dan familienja, tida membri kate-
tepan satoe apa. Ia tjoemah bisa wartaken
bahoea maitnja Lasmin, soedara dari Las-
minah, telah diketemoeken di Kalibening,
sedeng Hadji Samsoedin, jang telah kailangan
antero miliknija, sekarang otaknija terganggoe.

» Tentang Lasminah, begitoe poen ajah atawa

iboenja, tida kadengeran kabarnja lagi, dan

‘oleh  Loerah Gedjoegan soedah ditjatet
dalem golongan orang-orang jang ilang dan
disangka telah binasa.

. PENOETOEP.

Di tanggal 10 Januari 1931 Weekblad
bahasa Blanda &' Orient telah terbitken satoe
»Merapi Nummer”, jang pendapetannja ada
boeat mencendjang pada orang orang jang
djadi korban Merapi. Itoe weekblad, dengen
disertaken pendoeloean kata jang ditoelis
oleh Edelecer Ch. Welter, Vice President
dari Raad van Indié, ada berisi penoeh de-
ngen gambar-gambar jang meloekisken bin-
tjana Merapi, berikoet djoega satoe artikel
dari Toean A. Zimmerman, jang toetoerken
pengalaman dan pendapetannja di itoe be-

**, brapa tempat jang telah termoesna, jang ia

koendjoengin satoe doea hari sasoedah ter-
djadi itoe bintjana.

Antara desa-desa jang didatengin, ada
"djoega Kalibening dan Gedjoegan. Dibawah
ini kita salin sabagian dari penoetoerannja
koetika datend di Kalibening, kerna ada

terdapet apa.apa jang berharga aken diper.
hatiken :

+Sambil ambil djalan dari Doekoen kita
naek, dengen mengikoetin sapandjang djoe-
rang dari Blongkeng jang terletak satoe kilo-
meter sablah wetan dari kita, ka atas goe-
noeng Merapi, sampe kita belok ka kanan
aken ikoetin alirannja lahar. Doeloenja disini
ada djembatan, tapi lantaran tiada tahan
beratnja aboe jang mangkin lama bertambah
banjak, maka achirnja roeboeh, seperti djoega
itoe poehoen-poehoen bamboe djadi roeboeh,
poehoen-poehoen klapa dan roemah-roemah
semoeanja roeboeh .. ... . sabagi djoega
itoe kerbo-kerbo jang djato terboenoeh oleh
aboe panas.

»1toe kerbo-kerbo telah bergoelet dengen
kamatian sampe di sa’at pengabisan. Ach,
itoe binatang-binatang jang bodo, marika
soedah tjoba lepasken diri dari kamatian
dengen rebahken badan di tanah dan ma-
soekken idoengnja diloempoer. Tapi djoega
dalem ini ka'ada’an marika tida bisa tinggal
slamet, dan itoe aboe panas jang toeroen
dari oedara tida katjoealiken padanja. . . .
achirnja marika tida sanggoep tahan lagi
dan lalee djato mati.

Binatang kerbo jang mati di Kalibening.

Dan manoesia .

Di djalanan jang menoedjoe ka Kalibening,
kita ketemoeken korban-korban pertama
dari ini bintjana jang terdjadi pada itoe sa’at
jang heibat dari hari Djoemahat malem
Saptoe. Satoe anak beroesia anem atawa
toedjoe taon, ada terletak di de'et soengei
dengen tjelentang. Moekanja tida bisa dike-
nalin, soedah terbakar dan angoes sama
sekali. Kira satoe satenga meter djaoenja
kadapetan satoe prampoean jang rebah tje-
lentang, tangannja dilengkorken atas kepa-
lanja dan moeloetnija terboeka. Mata, idoeng
dan moeloetnja ada penoeh dengen aboe,
Pakeannja tjoemah satoe kaen batik jang
terlipet di pinggangnja. Badjoenja tentoe
soedah dilemparken dalem pergoeletannja
dengen tangan kamatian, dalem miaia itoe
prampoean telah dikalahken., I.ebih djaoe
djalanan dihalangin oleh batang batang poe-
hoen bamboe jang rebah, dan di blakang
itoe kita liat mait dari satoe iboe dengen
anaknja. Itoe anak soedah digendong sam-
pe di sa'at pengabisan, lantes didjatohken,
tjoemah bebrapa decimeter dari iboenja
sendiri.”

4 - y 3 » foed 1 fcon
Siapakah itoe prampoean dan anak lelaki beroesia anem atawa toe djoe teol

Koetika membatja ini penoetoeran, jang
disertaken djoega gambaran, hati kita djadi
merasa sanget tertarik.

Apakah tida boleh djadi itoe prampoean
dan itoe anak beroesia anem atawa toedjoe
taon, ada Lasminah dan Theo jang telah
diserang oleh kamatian koetika hendak me-
lariken diri ka Kalibening ?

Kita awasin itoe gambar dari maitnja
itoe iboe dan anak, achirnja menarik napas
dan berkata sendirian: Ja, siapa taoe!

Di bawah ini ada penoetoerannja Toean

Zimmerman lentang apa jang ia telah sak-
siken di Gedjoegan :

»Disini (Gedjoegan) ada terdjadi hal-hal
jang mengeriken! Kita ada mampir di itoe
roemah kapoenjainnja Loerah dimana Toean
Ecoma Verstege dari Vulcinclogischen
Dienst ada menginep pada itoe Djoemahat
malem. Heran beriboe heran itoe roemah soe-
dah terloepoet dari bahaja. Di deket iniroemah
itoe aliran lahar, jang menjeret batoe-batoe
besar dan gas beratjoen, telah membiloek.
Satoe roemah bilik jang djacenja tjoemah
doea meter dari itoe roemah telah katerdjang
antjoer....... bebrapa meter dari ini tem-

.

pat ada terdapet maitnja kerbo kerbo dan
tapi itoe roemah Loerah

. sendiri tida terganggoe apa-apa.

" »Menoeroet orang poenja tjerita, Toean
Ecoma Verstege soedah bersedia aken trima
kamatian ia soedah rebahken diri di
bale-bale dengen poetoes harepan dan men-
doega pasti lagi bebrapa minuut ia aken
terseret aliran lahar...... Mendzdak ia men-
" doesin jang itoe bahaja heibat dengen gas
beratjoen tida mengantiem lagi, kerna ter-
njata itoe aliran lahar telah membiloek sen-
dirinja ka roemah jang di sablahnja,sedikit
meler djaoenja, dan terbitken kabinasa‘an
dan kamoesna'an disitoe begitoelah itoe
roemah Loerah ada satoe-satoenja dalem itoe
kampoeng jang terbebas dari kamoesna‘an.,.....
sabagi saloe potong kajoe bakar jang me-

v nondjol di tenga laoetan api. Laen paginja

Toean Ecoma Verstege bersama doea man-

- trinja tjoba menjingkir sambil merajap di

atas lahar sampe delapan kilometer djacenja

* ,dengen katjepetan tjoemah satoe kilometer

pada sabzn djam. Sekarang itoe toean de-
ngen itoe doea mantri ada dirawat di roe-
mah sakit Magelang dengen kakinja loeka
terbakar.”

Membatja sampe disini, kita menarik na-

~ pas. Ternjata kaloe blon takdir aken binasa

-di_ loempqer panas, orang masih bisa ter-
bebas dengen satjara sanget adjaib. Maka
kamatian dari Tj.S. An dan istrinja tida bisa
diseselken lagi, kerna sekarang kita boleh
bilang: ,Soedah takdirnja."

Lebih, djace itoe hoofdredacteur dari

" Weekblad @' Oriént menoelis djoega be-
gini:

»Banjak hal-hal jang lebih sedih telah
terdjadi. Kita tida aken bitjaraken disini
itoe bériboe—riboe matjem omongan jang

terdenger dalem ini desa-desa tentang orang-

orang jang telah djadi gila laataran kata-

koetan dan dengen sengadja lari menjeboer
ka dalem -aliran lahar, . tentang anak-anak

- gila jang diketemoeken masih idoep tapi

kakinja angoes terbakar, tentang orang orang
* .gagah dan tida takoet mati jang telah naek

ka atas goemoeng boeat toeloengin apa
jang bisa ditoeloeng, dan banjak laen-laen

. lagi”
Membatja sampe disini kita merandek.

Ini penoetoeran ada tiotjok seperti apajang

disaksiken oleh Parto di itoe malem !

Toean Zimmerman telah toelisitoe artikel
koetika baroe sadja ia balik dari koen-
djoengannja ka goenoeng Merapi, dan me-
nginep dalem Hotel di Boroboedoer. Dengen
berhadepan pada, dan di bawah pengaroeh
dari, itoe tempel soetji jang soedah saksiken
begitoe banjak Drama dari Merapi jang
menjangkoet pada penghidoepan manoesia
jang berada di sapoeternja dalem salama ini
bebrapa poeloe abad, itoe toean telah toe-
toep artikelnja dengen ini perkata’an:

»Kaheibatan apakah jang ini goeno:ng api
aken bikin lagi?

,Brapakah banjak poela djiwa manoesia
jang bakal djadi korbannja ini goenoeng
jang begitoe kedjem dan tida kenal ka~
sian ?

,Itoe doea patoeng Buddha jang terletak
di moeka paviljoennja hotel ada memandang
dengen matanja jang boeta pada segala ka-
djadian dari djeman doeloe dan di hari ko~
moedian fang aken dateng, Satoe kalih itoe

patoeng-patoeng soedah berdiri di Boro-

. boedoer dan brangkali sampe berabad-abad

lamanja dengen matanja jang boeta marika
nanti mengawasi teroes ka djoeroesannja

itoe goenoeng

»~Dan begitoe meloepaken-tempo dan me-
linjapken-penghidoepan sabagi -djoega itoe
mata jang boeta dari itoe patoeng Buddha,
demikian poen adanja itoe tjangkriman dari
Merapi. Ia tetep djadi satoe tjangkriman
dari ini malem, dari besok pagi, dan dari
taon-taon jang aken dateng.”

*
£

Dan bagimana boeat kita jang dengen
tida sengadja soedah dapet taoce bagitoe

_‘baniak resia jang berhoeboeng dengen itoe

goenoeng ?

Rol apakah poela jang aken didjalanken
oleh Merapi pada anem atawa toedjoe ra-
toes taon komoedian kapan Tj.S. An men-
djelma kombali ka doenia aken gali dan
ambil itoe Dalada jang sekarang teroeroek
dalem labar di djoerang Blongkeng ?




DRAMA DARI MERAPI.
Asep tebel bergoeloeng sabagi bajangan kamalian,
Soeara gemocreeh heibat bikin koeping katoelian,
Lahar, ‘aboe dan oeap jang panasnja tida tertakan,
Membinasain seeald apa dencen tida benal hasion.

~ Apakah Mcrapi nanti oendjoek poela ka-
_djzilannja aken tjega dan bikin gagal sa-
sdeatoe pertjoba'an boeat tempatken itoe
barang soetji di Boroboedoer ?

© Apakah boleh djadi antara Merapi dan
Boroboedoer ada terdjadi satoe persaingan
keras aken poenjaken itoe tanda peringetan
dari Buddha jang itoe goenoeng api brangkali
‘ingin soepaja djangan berlaloe dari lam-
pingannja ?

Kaloe ini doega‘an ada betoel, kita tjoe-
mah bisa bermoehoen pada Merapi aken
singkirken itoe kaserakahan, dan pada ma-
laikat jang mendjaga dan melindoengken
Boroboedoer kita berdowa aken memoehoen
soepaja dateng membantoe kapan Satija Sama
hendak sampeken perdjandjiannja boeat poe-

« langken itoe poesaka soetji ka tempatdimana
ia moestinja ada.

Begitoelah sekarang kita tamatken ini Dra-
ma dari Merapi, jang aken disamboeng poela

-'kira-kira .di taon Mesehi 2631, kapan Tj.
S. An, Hoa Nio, Lasminah dan laen-laen
soedah mendjelma poela di doenia, serta
itoe Dalada soedah dapet digali dan ditem-

+ patken di Boroboedoer,

Sabar, pembatija!
TAMAT.




Ada sedia

Breuk Poeder. Ini otat jang- soeda terkénal
mandjoernja, bikinan dari Dr. Orkenbick di Duitschland
boeat orang lelaki jang dapet sakit ketedoen, d' anggota
resia, ksloe makan ini obat ditanggoeng baekn]a
Harga 1 flacon besar f 10.—

Hartverlamming Poeder, [oiotat boeat orang
sakit djantoeng jang brasa dek-dekan, tida bisa tidoer,
;nzslkan ini obat tentce backnja. Harga 1 'lacon kesar

Krachtlg Poeder. Ini obat jang soeda terkenal
boeat orang sakit kaki Kan-heng bermoela lantaran
- kena sakit prampoean, biasanja ini penjakit sampe lama
baeknja. tapl kaloe maken ini obat, tentce lekas baeck
dan dapet kakoeatan baroe. Harga 1 flacon 1 5.~

Nir Poeder. Ini obat boeet orang sakit NIR atawa
kentjing batoe, leki prampoean bole makan ini obet
jang sakit NIR soeda lama atawa baroe dapet tang-
goeng bzekmja. 1 flacon £ 7.50.

Brucks Poeder, Obat boeat oreng prampcean,
jang tida ingin boenting, lantaran soeda kebanjakan
anak atawa badan koerang koewst. Ini obar tida ber-
bahaja boeat badan, silahken tjoba kemandjoerannja
tentoe tida menjesel. Harga 1 flecon f 7,50, flec n
besar f 14.—.

Lepra Poeder. Orang jang cdape’ sakit lepra —
Tayko — jang sceda lama atawa barce daret, boleh
makan ini obat ditanggoeng baeknja. Harga 1 flacon
besar f 10.—.

Maag Poeder, Bikin semboeh penjakit Maag
tempat makan, jang selaloe berasa kenjang tida napsoe
makan, atawa terasa perih lapar, *kaloe dimakani tida
enak, silahken makan ini obat, 1 flacon f 7 50.

Zweet Poeder. Obat jarg paling mandjoer ber-
goena bceat orang jang dapet: sekit mengaloearken
banjak kringet dingit di waktoe siang etawa malem,
lantas badan berasa lembek, kaloe makan ini obat ten-
toe kringet lantas brenti. 1 flacon f 5.—.

Beroerte Poeder. Boeat sembcehken penjakit
Beroerte, jang enteng atawa berat seperti kaki tangan
djempee atawa meti separo atawa sama sekali dan
bitjsta pelo lantaran dari cerat kepala, silahken tjoba
kemandjoerannja ini obat. Harga | flacon f 3.50




